
Adhyatma Ramayana Balakandam

அத்⁴யாத்மராமாயணே பா³லகாண்ட³ம்

॥ ராம ஹ்ரு’த³யம் ॥
ய: ப்ரு’தி²வீப⁴ரவாரணாய தி³விஜை:ஸம்ப்ரார்தி²தஶ்சிந்மய:
ஸஞ்ஜாத: ப்ரு’தி²வீதலே ரவிகுலே மாயாமநுஷ்யோऽவ்யய: ।
நிஶ்சக்ரம் ஹதராக்ஷஸ: புநரகா³த்³ ப்³ரஹ்மத்வமாத்³யம் ஸ்தி²ராம்
கீர்திம் பாபஹராம் விதா⁴ய ஜக³தாம் தம் ஜாநகீஶம் ப⁴ஜே ॥ 1॥
விஶ்வோத்³ப⁴வஸ்தி²திலயாதி³ஷு ஹேதுமேகம்
மாயாஶ்ரயம் விக³தமாயமசிந்த்யமூர்திம் ।
ஆநந்த³ஸாந்த்³ரமமலம் நிஜபோ³த⁴ரூபம்
ஸீதாபதிம் விதி³ததத்த்வமஹம் நமாமி ॥ 2॥
பட²ந்தி யே நித்யமநந்யசேதஸ:

ஶ‍்ரு’ண்வந்தி சாத்⁴யாத்மிகஸம்ஜ்ஞிதம் ஶுப⁴ம் ।
ராமாயணம் ஸர்வபுராணஸம்மதம்
நிர்தூ⁴தபாபா ஹரிமேவ யாந்தி தே ॥ 3॥
அத்⁴யாத்மராமாயணமேவ நித்யம்
படே²த்³யதீ³ச்சே²த்³ப⁴வப³ந்த⁴முக்திம் ।
க³வாம் ஸஹஸ்ராயுதகோடிதா³நாத்
ப²லம் லபே⁴த்³ய: ஶ‍்ரு’ணுயாத்ஸ நித்யம் ॥ 4॥
புராரிகி³ரிஸம்பூ⁴தா ஶ்ரீராமார்ணவஸங்க³தா ।
அத்⁴யாத்மராமக³ங்கே³யம் புநாதி பு⁴வநத்ரயம் ॥ 5॥
கைலாஸாக்³ரே கதா³சித்³ரவிஶதவிமலே மந்தி³ரே ரத்நபீடே²
ஸம்விஷ்டம் த்⁴யாநநிஷ்ட²ம் த்ரிநயநமப⁴யம் ஸேவிதம் ஸித்³த⁴ஸந்கை: ⁴ ।
தே³வீ வாமாங்கஸம்ஸ்தா² கி³ரிவரதநயா பார்வதீ ப⁴க்திநம்ரா
ப்ராஹேத³ம் தே³வமீஶம் ஸகலமலஹரம் வாக்யமாநந்த³கந்த³ம் ॥ 6॥
பார்வத்யுவாச

அத்⁴யாத்மராமாயணே பா³லகாண்ட³ம்

நமோऽஸ்து தே தே³வ ஜக³ந்நிவாஸ
ஸர்வாத்மத்³ரு’க் த்வம் பரமேஶ்வரோऽஸி ।
ப்ரு’ச்சா²மி தத்த்வம் புருஷோத்தமஸ்ய
ஸநாதநம் த்வம் ச ஸநாதநோऽஸி ॥ 7॥
கோ³ப்யம் யத³த்யந்தமநந்யவாச்யம்
வத³ந்தி ப⁴க்தேஷு மஹாநுபா⁴வா: ।
தத³ப்யஹோऽஹம் தவ தே³வ ப⁴க்தா
ப்ரியோऽஸி மே த்வம் வத³ யத்து ப்ரு’ஷ்டம் ॥ 8॥
ஜ்ஞாநம் ஸவிஜ்ஞாநமதா²நுப⁴க்திவைராக்³யயுக்தம்
ச மிதம் விபா⁴ஸ்வத் ।
ஜாநாம்யஹம் யோஷித³பி த்வது³க்தம்
யதா² ததா² ப்³ரூஹி தரந்தி யேந ॥ 9॥
ப்ரு’ச்சா²மி சாந்யச்ச பரம் ரஹஸ்யம்
ததே³வ சாக்³ரே வத³ வாரிஜாக்ஷ ।
ஶ்ரீராமசந்த்³ரேऽகி²லலோகஸாரே
ப⁴க்திர்த்³ரு’டா⁴ நௌர்ப⁴வதி ப்ரஸித்³தா⁴ ॥ 10॥
ப⁴க்தி: ப்ரஸித்³தா⁴ ப⁴வமோக்ஷணாய
நாந்யத்தத:ஸாத⁴நமஸ்தி கிஞ்சித் ।
ததா²பி ஹ்ரு’த்ஸம்ஶயப³ந்த⁴நம் மே
விபே⁴த்துமர்ஹஸ்யமலோக்திபி⁴ஸ்த்வம் ॥ 11॥
வத³ந்தி ராமம் பரமேகமாத்³யம்
நிரஸ்தமாயாகு³ணஸம்ப்ரவாஹம் ।
ப⁴ஜந்தி சாஹர்நிஶமப்ரமத்தா:
பரம் பத³ம் யாந்தி ததை²வ ஸித்³தா: ⁴ ॥ 12॥
வத³ந்தி கேசித்பரமோऽபி ராம:
ஸ்வாவித்³யயா ஸம்வ்ரு’தமாத்மஸம்ஜ்ஞம் ।
ஜாநாதி நாத்மாநமத: பரேண
ஸம்போ³தி⁴தோ வேத³ பராத்மதத்த்வம் ॥ 13॥
யதி³ஸ்ம ஜாநாதி குதோ விலாப:
ஸீதாக்ரு’தேऽநேந க்ரு’த: பரேண ।

ஜாநாதி நைவம் யதி³ கேந ஸேவ்ய:
ஸமோ ஹி ஸர்வைரபி ஜீவஜாதை: ॥ 14॥
அத்ரோத்தரம் கிம் விதி³தம் ப⁴வத்³பி:⁴
தத்³ப்³ரூத மே ஸம்ஶயபே⁴தி³ வாக்யம் ॥ 15॥
ஶ்ரீமஹாதே³வ உவாச
த⁴ந்யாஸி ப⁴க்தாஸி பராத்மநஸ்த்வம்
யஜ்ஜ்ஞாதுமிச்சா² தவ ராமதத்த்வம் ।
புரா ந கேநாப்யபி⁴சோதி³தோऽஹம்
வக்தும் ரஹஸ்யம் பரமம் நிகூ³ட⁴ம் ॥ 16॥
த்வயாத்³ய ப⁴க்த்யா பரிநோதி³தோऽஹம்
வக்ஷ்யே நமஸ்க்ரு’த்ய ரகூ⁴த்தமம் தே ।
ராம: பராத்மா ப்ரக்ரு’தேரநாதி³-
ராநந்த³ ஏக: புருஷோத்தமோ ஹி ॥ 17॥
ஸ்வமாயயா க்ரு’த்ஸ்நமித³ம் ஹி ஸ்ரு’ஷ்ட்வா
நபோ⁴வத³ந்தர்ப³ஹிராஸ்தி²தோ ய: ।
ஸர்வாந்தரஸ்தோ²ऽபி நிகூ³ட⁴ ஆத்மா
ஸ்வமாயயா ஸ்ரு’ஷ்டமித³ம் விசஷ்டே ॥ 18॥
ஜக³ந்தி நித்யம் பரிதோ ப்⁴ரமந்தி
யத்ஸந்நிதௌ⁴ சும்ப³கலோஹவத்³தி⁴ ।
ஏதந்ந ஜாநந்தி விமூட⁴சித்தா:
ஸ்வாவித்³யயா ஸம்வ்ரு’தமாநஸா யே ॥ 19॥
ஸ்வாஜ்ஞாநமப்யாத்மநி ஶுத்³த⁴பு³த்³தே⁴
ஸ்வாரோபயந்தீஹ நிரஸ்தமாயே ।
ஸம்ஸாரமேவாநுஸரந்தி தே வை
புத்ராதி³ஸக்தா: புருகர்மயுக்தா: ॥ 20॥
ஜாநந்தி நைவம் ஹ்ரு’த³யே ஸ்தி²தம் வை
சாமீகரம் கண்ட²க³தம் யதா²ஜ்ஞா: ।
யதா²ऽப்ரகாஶோ ந து வித்³யதே ரவௌ
ஜ்யோதி:ஸ்வபா⁴வே பரமேஶ்வரே ததா² ।
விஶுத்³த⁴விஜ்ஞாநக⁴நே ரகூ⁴த்தமேऽவித்³யா

கத²ம் ஸ்யாத்பரத: பராத்மநி ॥ 21॥
யதா²ஹி சாக்ஷ்ணா ப்⁴ரமதா க்³ரு’ஹாதி³கம்
விநஷ்டத்³ரு’ஷ்டேர்ப்⁴ரமதீவ த்³ரு’ஶ்யதே ।
ததை²வ தே³ஹேந்த்³ரியகர்துராத்மந:
க்ரு’தே பரேऽத்⁴யஸ்ய ஜநோ விமுஹ்யதி ॥ 22॥
நாஹோ ந ராத்ரி:ஸவிதுர்யதா² ப⁴வேத்
ப்ரகாஶரூபாவ்யபி⁴சாரத: க்வசித் ।
ஜ்ஞாநம் ததா²ஜ்ஞாநமித³ம் த்³வயம் ஹரௌ
ராமே கத²ம் ஸ்தா²ஸ்யதி ஶுத்³த⁴சித்³க⁴நே ॥ 23॥
தஸ்மாத்பராநந்த³மயே ரகூ⁴த்தமே
விஜ்ஞாநரூபே ஹி ந வித்³யதே தம: ।
அஜ்ஞாநஸாக்ஷிண்யரவிந்த³லோசநே
மாயாஶ்ரயத்வாந்ந ஹி மோஹகாரணம் ॥ 24॥
அத்ர தே கத²யிஷ்யாமி ரஹஸ்யமபி து³ர்லப⁴ம் ।
ஸீதாராமமருத்ஸூநுஸம்வாத³ம் மோக்ஷஸாத⁴நம் ॥ 25॥
புரா ராமாயணே ராமே ராவணம் தே³வகண்டகம் ।
ஹத்வா ரணே ரணஶ்லாகீ⁴ ஸபுத்ரப³லவாஹநம் ॥ 26॥
ஸீதயா ஸஹ ஸுக்³ரீவலக்ஷ்மணாப்⁴யாம் ஸமந்வித: ।
அயோத்⁴யாமக³மத்³ராமோ ஹநூமத்ப்ரமுகை²ர்வ்ரு’த: ॥ 27॥
அபி⁴ஷிக்த: பரிவ்ரு’தோ வஸிஷ்டா²த்³யைர்மஹாத்மபி: ⁴ ।
ஸிம்ஹாஸநே ஸமாஸீந: கோடிஸூர்யஸமப்ரப: ⁴ ॥ 28॥
த்³ரு’ஷ்ட்வா ததா³ஹநூமந்தம் ப்ராஞ்ஜலிம் புரத:ஸ்தி²தம் ।
க்ரு’தகார்யம் நிராகாங்க்ஷம் ஜ்ஞாநாபேக்ஷம் மஹாமதிம் ॥ 29॥
ராம:ஸீதாமுவாசேத³ம் ப்³ரூஹி தத்த்வம் ஹநூமதே ।
நிஷ்கல்மஷோऽயம் ஜ்ஞாநஸ்ய பாத்ரம் நோ நித்யப⁴க்திமாந் ॥ 30॥
ததே²தி ஜாநகீ ப்ராஹ தத்த்வம் ராமஸ்ய நிஶ்சிதம் ।
ஹநூமதே ப்ரபந்நாய ஸீதா லோகவிமோஹிநீ ॥ 31॥
ஸீதோவாச

ராமம் வித்³தி⁴ பரம் ப்³ரஹ்ம ஸச்சிதா³நந்த³மத்³வயம் ।
ஸர்வோபாதி⁴விநிர்முக்தம் ஸத்தாமாத்ரமகோ³சரம் ॥ 32॥
ஆநந்த³ம் நிர்மலம் ஶாந்தம் நிர்விகாரம் நிரஞ்ஜநம் ।
ஸர்வவ்யாபிநமாத்மாநம் ஸ்வப்ரகாஶமகல்மஷம் ॥ 33॥
மாம் வித்³தி⁴ மூலப்ரக்ரு’திம் ஸர்க³ஸ்தி²த்யந்தகாரிணீம் ।
தஸ்ய ஸந்நிதி⁴மாத்ரேண ஸ்ரு’ஜாமீத³மதந்த்³ரிதா ॥ 34॥
தத்ஸாந்நித்⁴யாந்மயா ஸ்ரு’ஷ்டம் தஸ்மிந்நாரோப்யதேऽபு³தை: ⁴ ।
அயோத்⁴யாநக³ரே ஜந்ம ரகு⁴வம்ஶேऽதிநிர்மலே ॥ 35॥
விஶ்வாமித்ரஸஹாயத்வம் மக²ஸம்ரக்ஷணம் தத: ।
அஹல்யாஶாபஶமநம் சாபப⁴ங்கோ³ மஹேஶிது: ॥ 36॥
மத்பாணிக்³ரஹணம் பஶ்சாத்³பா⁴ர்க³வஸ்ய மத³க்ஷய: ।
அயோத்⁴யாநக³ரே வாஸோ மயா த்³வாத³ஶவார்ஷிக: ॥ 37॥
த³ண்ட³காரண்யக³மநம் விராத⁴வத⁴ ஏவ ச ।
மாயாமாரீசமரணம் மாயாஸீதாஹ்ரு’திஸ்ததா² ॥ 38॥
ஜடாயுஷோ மோக்ஷலாப: ⁴ கப³ந்த⁴ஸ்ய ததை²வ ச ।
ஶப³ர்யா: பூஜநம் பஶ்சாத்ஸுக்³ரீவேண ஸமாக³ம: ॥ 39॥
வாலிநஶ்ச வத: ⁴ பஶ்சாத்ஸீதாந்வேஷணமேவ ச ।
ஸேதுப³ந்த⁴ஶ்ச ஜலதௌ⁴ லங்காயாஶ்ச நிரோத⁴நம் ॥ 40॥
ராவணஸ்ய வதோ⁴ யுத்³தே⁴ ஸபுத்ரஸ்ய து³ராத்மந: ।
விபீ⁴ஷணே ராஜ்யதா³நம் புஷ்பகேண மயா ஸஹ ॥ 41॥
அயோத்⁴யாக³மநம் பஶ்சாத்³ராஜ்யே ராமாபி⁴ஷேசநம் ।
ஏவமாதீ³நி கர்மாணி மயைவாசரிதாந்யபி
ஆரோபயந்தி ராமேऽஸ்மிந்நிர்விகாரேऽகி²லாத்மநி ॥ 42॥
ராமோ ந க³ச்ச²தி ந திஷ்ட²தி நாநுஶோசத்யாகாங்க்ஷதே
த்யஜதி நோ ந கரோதி கிஞ்சித் ।
ஆநந்த³மூர்திரசல: பரிணாமஹீநோ
மாயாகு³ணாநநுக³தோ ஹி ததா² விபா⁴தி ॥ 43॥
ததோ ராம:ஸ்வயம் ப்ராஹ ஹநூமந்தமுபஸ்தி²தம் ।

ஶ‍்ரு’ணு தத்த்வம் ப்ரவக்ஷ்யாமி ஹ்யாத்மாநாத்மபராத்மநாம் ॥ 44॥
ஆகாஶஸ்ய யதா² பே⁴த³ஸ்த்ரிவிதோ⁴ த்³ரு’ஶ்யதே மஹாந் ।
ஜலாஶயே மஹாகாஶஸ்தத³வச்சி²ந்ந ஏவ ஹி ।
ப்ரதிபி³ம்பா³க்²யமபரம் த்³ரு’ஶ்யதே த்ரிவித⁴ம் நப: ⁴ ॥ 45॥
பு³த்³த்⁴யவச்சி²ந்நசைதந்யமேகம் பூர்ணமதா²பரம் ।
ஆபா⁴ஸஸ்த்வபரம் பி³ம்ப³பூ⁴தமேவம் த்ரிதா⁴ சிதி: ॥ 46॥
ஸாபா⁴ஸபு³த்³தே: ⁴ கர்த்ரு’த்வமவிச்சி²ந்நேऽவிகாரிணி ।
ஸாக்ஷிண்யாரோப்யதே ப்⁴ராந்த்யா ஜீவத்வம் ச ததா² பு³தை: ⁴ ॥ 47॥
ஆபா⁴ஸஸ்து ம்ரு’ஷா பு³த்³தி⁴ரவித்³யாகார்யமுச்யதே ।
அவிச்சி²ந்நம் து தத்³ப்³ரஹ்ம விச்சே²த³ஸ்து விகல்பத: ॥ 48॥
அவிச்சி²ந்நஸ்ய பூர்ணேந ஏகத்வம் ப்ரதிபாத்³யதே ।
தத்த்வமஸ்யாதி³வாக்யைஶ்ச ஸாபா⁴ஸஸ்யாஹமஸ்ததா² ॥ 49॥
ஐக்யஜ்ஞாநம் யதோ³த்பந்நம் மஹாவாக்யேந சாத்மநோ: ।
ததா³ऽவித்³யா ஸ்வகார்யைஶ்ச நஶ்யத்யேவ ந ஸம்ஶய: ॥ 50॥
ஏதத்³விஜ்ஞாய மத்³ப⁴க்தோ மத்³பா⁴வாயோபபத்³யதே ।
மத்³ப⁴க்திவிமுகா²நாம் ஹி ஶாஸ்த்ரக³ர்தேஷு முஹ்யதாம் ।
ந ஜ்ஞாநம் ந ச மோக்ஷ:ஸ்யாத்தேஷாம் ஜந்மஶதைரபி ॥ 51॥
இத³ம் ரஹஸ்யம் ஹ்ரு’த³யம் மமாத்மநோ
மயைவ ஸாக்ஷாத்கதி²தம் தவாநக⁴ ।
மத்³ப⁴க்திஹீநாய ஶடா²ய ந த்வயா
தா³தவ்யமைந்த்³ராத³பி ராஜ்யதோऽதி⁴கம் ॥ 52॥
ஶ்ரீமஹாதே³வ உவாச
ஏதத்தேऽபி⁴ஹிதம் தே³வி ஶ்ரீராமஹ்ரு’த³யம் மயா ।
அதிகு³ஹ்யதமம் ஹ்ரு’த்³யம் பவித்ரம் பாபஶோத⁴நம் ॥ 53॥
ஸாக்ஷாத்³ராமேண கதி²தம் ஸர்வவேதா³ந்தஸங்க்³ரஹம் ।
ய: படே²த்ஸததம் ப⁴க்த்யா ஸ முக்தோ நாத்ர ஸம்ஶய: ॥ 54॥
ப்³ரஹ்மஹத்யாதி³ பாபாநி ப³ஹுஜந்மார்ஜிதாந்யபி ।
நஶ்யந்த்யேவ ந ஸந்தே³ஹோ ராமஸ்ய வசநம் யதா² ॥ 55॥

யோऽதிப்⁴ரஷ்டோऽதிபாபீ பரத⁴நபரதா³ரேஷு நித்யோத்³யதோ வா
ஸ்தேயீ ப்³ரஹ்மக்⁴நமாதாபித்ரு’வத⁴நிரதோ யோகி³வ்ரு’ந்தா³பகாரீ
ய:ஸம்பூஜ்யாபி⁴ராமம் பட²தி ச ஹ்ரு’த³யம் ராமசந்த்³ரஸ்ய ப⁴க்த்யா
யோகீ³ந்த்³ரைரப்யலப்⁴யம் பத³மிஹ லப⁴தே ஸர்வதே³வை:ஸ பூஜ்யம் ॥ 56॥
இதி ஶ்ரீமத³த்⁴யாத்மராமாயணே உமாமஹேஶ்வரஸம்வாதே³ பா³லகாண்டே³
ஶ்ரீராமஹ்ரு’த³யம் நாம ப்ரத²ம:ஸர்க:³ ॥ 1॥

॥ த்³விதீய:ஸர்க:³॥
பார்வத்யுவாச
த⁴ந்யாஸ்ம்யநுக்³ரு’ஹீதாஸ்மி க்ரு’தார்தா²ஸ்மி ஜக³த்ப்ரபோ⁴ ।
விச்சி²ந்நோ மேऽதிஸந்தே³ஹக்³ரந்தி²ர்ப⁴வத³நுக்³ரஹாத் ॥ 1॥
த்வந்முகா²த்³க³லிதம் ராமதத்த்வாம்ரு’தரஸாயநம் ।
பிப³ந்த்யா மே மநோ தே³வ ந த்ரு’ப்யதி ப⁴வாபஹம் ॥ 2॥
ஶ்ரீராமஸ்ய கதா² த்வத்த: ஶ்ருதா ஸங்க்ஷேபதோ மயா ।
இதா³நீம் ஶ்ரோதுமிச்சா²மி விஸ்தரேண ஸ்பு²டாக்ஷரம் ॥ 3॥
ஶ்ரீமஹாதே³வ உவாச
ஶ‍்ரு’ணு தே³வி ப்ரவக்ஷ்யாமி கு³ஹ்யாத்³கு³ஹ்யதரம் மஹத் ।
அத்⁴யாத்மராமசரிதம் ராமேணோக்தம் புரா மம ॥ 4 ।
தத³த்³ய கத²யிஷ்யாமி ஶ‍்ரு’ணு தாபத்ரயாபஹம் ।
யச்ச்²ருத்வா முச்யதே ஜந்துரஜ்ஞாநோத்த²மஹாப⁴யாத் ।
ப்ராப்நோதி பரமாம்ரு’த்³தி⁴ம் தீ³ர்கா⁴யு: புத்ரஸந்ததிம் ॥ 5॥
பூ⁴மிர்பா⁴ரேண மக்³நா த³ஶவத³நமுகா²ஶேஷரக்ஷோக³ணாநாம்
த்⁴ரு’த்வா கோ³ரூபமாதௌ³ தி³விஜமுநிஜநை:ஸாகமப்³ஜாஸநஸ்ய ।
க³த்வா லோகம் ருத³ந்தீ வ்யஸநமுபக³தம் ப்³ரஹ்மணே ப்ராஹ ஸர்வம்
ப்³ரஹ்மா த்⁴யாத்வா முஹூர்தம் ஸகலமபி ஹ்ரு’தா³வேத³ஶேஷாத்மகத்வாத் ॥ 6॥
தஸ்மாத்க்ஷீரஸமுத்³ரதீரமக³மத்³ ப்³ரஹ்மாத² தே³வைர்வ்ரு’தோ
தே³வ்யா சாகி²லலோகஹ்ரு’த்ஸ்த²மஜரம் ஸர்வஜ்ஞமீஶம் ஹரிம் ।
அஸ்தௌஷீச்ச்²ருதிஸித்³த⁴நிர்மலபதை:³ஸ்தோத்ரை: புராணோத்³ப⁴வை:

ப⁴க்த்யா க³த்³க³த³யா கி³ராதிவிமலைராநந்த³பா³ஷ்பைர்வ்ரு’த: ॥ 7॥
தத:ஸ்பு²ரத்ஸஹஸ்ராம்ஶுஸஹஸ்ரஸத்³ரு’ஶப்ரப: ⁴ ।
ஆவிராஸீத்³த⁴ரி: ப்ராச்யாம் தி³ஶாம் வ்யபநயந்ஸ்தம: ॥ 8॥
கத²ஞ்சித்³த்³ரு’ஷ்டவாந் ப்³ரஹ்மா து³ர்த³ர்ஶமக்ரு’தாத்மநாம் ।
இந்த்³ரநீலப்ரதீகாஶம் ஸ்மிதாஸ்யம் பத்³மலோசநம் ॥ 9॥
கிரீடஹாரகேயூரகுண்ட³லை: கடகாதி³பி: ⁴ ।
விப்⁴ராஜமாநம் ஶ்ரீவத்ஸகௌஸ்துப⁴ப்ரப⁴யாந்விதம் ॥ 10॥
ஸ்துவத்³பி:⁴ ஸநகாத்³யைஶ்ச பார்ஷதை:³ பரிவேஷ்டிதம் ।
ஶங்க²சக்ரக³தா³பத்³மவநமாலாவிராஜிதம் ॥ 11॥
ஸ்வர்ணயஜ்ஞோபவீதேந ஸ்வர்ணவர்ணாம்ப³ரேண ச ।
ஶ்ரியா பூ⁴ம்யா ச ஸஹிதம் க³ருடோ³பரி ஸம்ஸ்தி²தம் ॥ 12॥
ஹர்ஷக³த்³க³த³யா வாசா ஸ்தோதும் ஸமுபசக்ரமே ॥ 13॥
ப்³ரஹ்மோவாச
நதோऽஸ்மி தே பத³ம் தே³வ ப்ராணபு³த்³தீ⁴ந்த்³ரியாத்மபி: ⁴ ।
யச்சிந்த்யதே கர்மபாஶாத்³த்⁴ரு’தி³ நித்யம் முமுக்ஷுபி:⁴ ॥ 14॥
மாயயா கு³ணமய்யா த்வம் ஸ்ரு’ஜஸ்யவஸி லும்பஸி ।
ஜக³த்தேந ந தே லேப ஆநந்தா³நுப⁴வாத்மந: ॥ 15॥
ததா² ஶுத்³தி⁴ர்ந து³ஷ்டாநாம் தா³நாத்⁴யயநகர்மபி: ⁴ ।
ஶுத்³தா⁴த்மதா தே யஶஸி ஸதா³ ப⁴க்திமதாம் யதா² ॥ 16॥
அதஸ்தவாங்க்⁴ரிர்மே த்³ரு’ஷ்டஶ்சித்ததோ³ஷாபநுத்தயே ।
ஸத்³யோऽந்தர்ஹ்ரு’த³யே நித்யம் முநிபி: ⁴ ஸாத்வதைர்வ்ரு’த: ॥ 17॥
ப்³ரஹ்மாத்³யை:ஸ்வார்த²ஸித்³த்⁴யர்த²மஸ்மாபி: ⁴ பூர்வஸேவித: ।
அபரோக்ஷாநுபூ⁴த்யர்த²ம் ஜ்ஞாநிபி⁴ர்ஹ்ரு’தி³ பா⁴வித: ॥ 18॥
தவாங்க்⁴ரிபூஜாநிர்மால்யதுளஸீமாலயா விபோ⁴ ।
ஸ்பர்த⁴தே வக்ஷஸி பத³ம் லப்³த்⁴வாபி ஶ்ரீ:ஸபத்நிவத் ॥ 19॥
அதஸ்த்வத்பாத³ப⁴க்தேஷு தவ ப⁴க்தி: ஶ்ரியோऽதி⁴கா ।
ப⁴க்திமேவாபி⁴வாஞ்ச²ந்தி த்வத்³ப⁴க்தா:ஸாரவேதி³ந: ॥ 20॥

அதஸ்த்வத்பாத³கமலே ப⁴க்திரேவ ஸதா³ஸ்து மே ।
ஸம்ஸாராऽऽமயதப்தாநாம் பே⁴ஷஜம் ப⁴க்திரேவ தே ॥ 21॥
இதி ப்³ருவந்தம் ப்³ரஹ்மாணம் ப³பா⁴ஷே ப⁴க³வாந் ஹரி: ।
கிம் கரோமீதி தம் வேதா:⁴ ப்ரத்யுவாசாதிஹர்ஷித: ॥ 22॥
ப⁴க³வந் ராவணோ நாம பௌலஸ்த்யதநயோ மஹாந் ।
ராக்ஷஸாநாமதி⁴பதிர்மத்³த³த்தவரத³ர்பித: ॥ 23॥
த்ரிலோகீம் லோகபாலாந்ஶ்ச பா³த⁴தே விஶ்வபா³த⁴க: ।
மாநுஷேண ம்ரு’திஸ்தஸ்ய மயா கல்யாண கல்பிதா ॥ 24॥
அதஸ்த்வம் மாநுஷோ பூ⁴த்வா ஜஹி தே³வரிபும் ப்ரபோ⁴ ॥ 25॥
ஶ்ரீப⁴க³வாநுவாச
கஶ்யபஸ்ய வரோ த³த்தஸ்தபஸா தோஷிதேந மே ।
யாசித: புத்ரபா⁴வாய ததே²த்யங்கீ³க்ரு’தம் மயா ।
ஸ இதா³நீம் த³ஶரதோ² பூ⁴த்வா திஷ்ட²தி பூ⁴தலே ॥ 26॥
தஸ்யாஹம் புத்ரதாமேத்ய கௌஸல்யாயாம் ஶுபே⁴ தி³நே ।
சதுர்தா⁴ऽऽத்மாநமேவாஹம் ஸ்ரு’ஜாமீதரயோ: ப்ரு’த²க் ॥ 27॥
யோக³மாயாபி ஸீதேதி ஜநகஸ்ய க்³ரு’ஹே ததா³ ।
உத்பத்ஸ்யதே தயா ஸார்த⁴ம் ஸர்வம் ஸம்பாத³யாம்யஹம் ।
இத்யுக்த்வாந்தர்த³தே⁴ விஷ்ணுர்ப்³ரஹ்மா தே³வாநதா²ப்³ரவீத் ॥ 28॥
ப்³ரஹ்மோவாச
விஷ்ணுர்மாநுஷரூபேண ப⁴விஷ்யதி ரகோ:⁴ குலே ॥ 29॥
யூயம் ஸ்ரு’ஜத்⁴வம் ஸர்வேऽபி வாநரேஷ்வம்ஶஸம்ப⁴வாந் ।
விஷ்ணோ:ஸஹாயம் குருத யாவத்ஸ்தா²ஸ்யதி பூ⁴தலே ॥ 30॥
இதி தே³வாந் ஸமாதி³ஶ்ய ஸமாஶ்வாஸ்ய ச மேதி³நீம் ।
யயௌ ப்³ரஹ்மா ஸ்வப⁴வநம் விஜ்வர:ஸுக²மாஸ்தி²த: ॥ 31॥
தே³வாஶ்ச ஸர்வே ஹரிரூபதா⁴ரிண:

ஸ்தி²தா:ஸஹாயார்த²மிதஸ்ததோ ஹரே: ।
மஹாப³லா: பர்வதவ்ரு’க்ஷயோதி⁴ந:
ப்ரதீக்ஷமாணா ப⁴க³வந்தமீஶ்வரம் ॥ 32॥

இதி ஶ்ரீமத³த்⁴யாத்மராமாயணே உமாமஹேஶ்வரஸம்வாதே³
பா³லகாண்டே³ த்³விதீய:ஸர்க:³ ॥ 2॥

॥ த்ரு’தீய:ஸர்க:³ ॥
ஶ்ரீமஹாதே³வ உவாச
அத² ராஜா த³ஶரத:²ஶ்ரீமாந் ஸத்யபராயண: ।
அயோத்⁴யாதி⁴பதிர்வீர:ஸர்வலோகேஷு விஶ்ருத: ॥ 1॥
ஸோऽநபத்யத்வது:³கே²ந பீடி³தோ கு³ருமேகதா³ ।
வஸிஷ்ட²ம் ஸ்வகுலாசார்யமபி⁴வாத்³யேத³மப்³ரவீத் ॥ 2॥
ஸ்வாமிந் புத்ரா: கத²ம் மே ஸ்யு:ஸர்வலக்ஷணலக்ஷிதா: ।
புத்ரஹீநஸ்ய மே ராஜ்யம் ஸர்வம் து:³கா²ய கல்பதே ॥ 3॥
ததோऽப்³ரவீத்³வஸிஷ்ட²ஸ்தம் ப⁴விஷ்யந்தி ஸுதாஸ்தவ ।
சத்வார:ஸத்த்வஸம்பந்நா லோகபாலா இவாபரா: ॥ 4॥
ஶாந்தாப⁴ர்தாரமாநீய ரு’ஷ்யஶ‍்ரு’ங்க³ம் தபோத⁴நம் ।
அஸ்மாபி:⁴ ஸஹித: புத்ரகாமேஷ்டிம் ஶீக்⁴ரமாசர ॥ 5॥
ததே²தி முநிமாநீய மந்த்ரிபி:⁴ ஸஹித: ஶுசி: ।
யஜ்ஞகர்ம ஸமாரேபே⁴ முநிபி⁴ர்வீதகல்மஷை: ॥ 6॥
ஶ்ரத்³த⁴யா ஹூயமாநேऽக்³நௌ தப்தஜாம்பூ³நத³ப்ரப: ⁴ ।
பாயஸம் ஸ்வர்ணபாத்ரஸ்த²ம் க்³ரு’ஹீத்வோவாச ஹவ்யவாட் ॥ 7॥
க்³ரு’ஹாண பாயஸம் தி³வ்யம் புத்ரீயம் தே³வநிர்மிதம் ।
லப்ஸ்யஸே பரமாத்மாநம் புத்ரத்வேந ந ஸம்ஶய: ॥ 8॥
இத்யுக்த்வா பாயஸம் த³த்த்வா ராஜ்ஞே ஸோऽந்தர்த³தே⁴ऽநல: ।
வவந்தே³முநிஶார்தூ³லௌ ராஜா லப்³த⁴மநோரத:² ॥ 9॥
வஸிஷ்ட²ரு’ஷ்யஶ‍்ரு’ங்கா³ப்⁴யாமநுஜ்ஞாதோ த³தௌ³ஹவி: ।
கௌஸல்யாயை ஸகைகேய்யை அர்த⁴மர்த⁴ம் ப்ரயத்நத: ॥ 10॥
தத:ஸுமித்ரா ஸம்ப்ராப்தா ஜக்³ரு’த்⁴நு: பௌத்ரிகம் சரும் ।
கௌஸல்யா து ஸ்வபா⁴கா³ர்த⁴ம் த³தௌ³ தஸ்யை முதா³ந்விதா ॥ 11॥

கைகேயீ ச ஸ்வபா⁴கா³ர்த⁴ம் த³தௌ³ ப்ரீதிஸமந்விதா ।
உபபு⁴ஜ்ய சரும் ஸர்வா:ஸ்த்ரியோ க³ர்ப⁴ஸமந்விதா: ॥ 12॥
தே³வதா இவ ரேஜுஸ்தா:ஸ்வபா⁴ஸா ராஜமந்தி³ரே ।
த³ஶமே மாஸி கௌஸல்யா ஸுஷுவே புத்ரமத்³பு⁴தம் ॥ 13॥
மது⁴மாஸே ஸிதே பக்ஷே நவம்யாம் கர்கடே ஶுபே⁴ ।
புநர்வஸ்வ்ரு’க்ஷஸஹிதே உச்சஸ்தே² க்³ரஹபஞ்சகே ॥ 14॥
மேஷம் பூஷணி ஸம்ப்ராப்தே புஷ்பவ்ரு’ஷ்டிஸமாகுலே ।
ஆவிராஸீஜ்ஜக³ந்நாத:² பரமாத்மா ஸநாதந: ॥ 15॥
நீலோத்பலத³லஶ்யாம: பீதவாஸாஶ்சதுர்பு⁴ஜ: ।
ஜலஜாருணநேத்ராந்த:ஸ்பு²ரத்குண்ட³லமண்டி³த: ॥ 16॥
ஸஹஸ்ரார்கப்ரதீகாஶ: கிரீடீ குஞ்சிதாலக: ।
ஶங்க²சக்ரக³தா³பத்³மவநமாலாவிராஜித: ॥ 17॥
அநுக்³ரஹாக்²யஹ்ரு’த்ஸ்தே²ந்து³ஸூசகஸ்மிதசந்த்³ரிக: ।
கருணாரஸஸம்பூர்ணவிஶாலோத்பலலோசந: ।
ஶ்ரீவத்ஸஹாரகேயூரநூபுராதி³விபூ⁴ஷண: ॥ 18॥
த்³ரு’ஷ்ட்வா தம் பரமாத்மாநம் கௌஸல்யா விஸ்மயாகுலா ।
ஹர்ஷாஶ்ருபூர்ணநயநா நத்வா ப்ராஞ்ஜலிரப்³ரவீத் ॥ 19॥
கௌஸல்யோவாச
தே³வதே³வ நமஸ்தேऽஸ்து ஶங்க²சக்ரக³தா³த⁴ர ।
பரமாத்மாச்யுதோऽநந்த: பூர்ணஸ்த்வம் புருஷோத்தம: ॥ 20॥
வத³ந்த்யகோ³சரம் வாசாம் பு³த்³த்⁴யாதீ³நாமதீந்த்³ரியம் ।
த்வாம் வேத³வாதி³ந:ஸத்தாமாத்ரம் ஜ்ஞாநைகவிக்³ரஹம் ॥ 21॥
த்வமேவ மாயயா விஶ்வம் ஸ்ரு’ஜஸ்யவஸி ஹந்ஸி ச ।
ஸத்த்வாதி³கு³ணஸம்யுக்தஸ்துர்ய ஏவாமல:ஸதா³ ॥ 22॥
கரோஷீவ ந கர்தா த்வம் க³ச்ச²ஸீவ ந க³ச்ச²ஸி ।
ஶ‍்ரு’ணோஷி ந ஶ‍்ரு’ணோஷீவ பஶ்யஸீவ ந பஶ்யஸி ॥ 23॥
அப்ராணோ ஹ்யமநா: ஶுத்³த⁴ இத்யாதி³ ஶ்ருதிரப்³ரவீத் ।
ஸம:ஸர்வேஷு பூ⁴தேஷு திஷ்ட²ந்நபி ந லக்ஷ்யஸே ॥ 24॥

அஜ்ஞாநத்⁴வாந்தசித்தாநாம் வ்யக்த ஏவ ஸுமேத⁴ஸாம் ।
ஜட²ரே தவ த்³ரு’ஶ்யந்தே ப்³ரஹ்மாண்டா:³ பரமாணவ: ॥ 25॥
த்வம் மமோத³ரஸம்பூ⁴த இதி லோகாந் விட³ம்ப³ஸே ।
ப⁴க்தேஷு பாரவஶ்யம் தே த்³ரு’ஷ்டம் மேऽத்³ய ரகூ⁴த்தம ॥ 26॥
ஸம்ஸாரஸாக³ரே மக்³நா பதிபுத்ரத⁴நாதி³ஷு ।
ப்⁴ரமாமி மாயயா தேऽத்³ய பாத³மூலமுபாக³தா ॥ 27॥
தே³வ த்வத்³ரூபமேதந்மே ஸதா³ திஷ்ட²து மாநஸே ।
ஆவ்ரு’ணோது ந மாம் மாயா தவ விஶ்வவிமோஹிநீ ॥ 28॥
உபஸம்ஹர விஶ்வாத்மந்நதோ³ரூபமலௌகிகம் ।
த³ர்ஶயஸ்வ மஹாநந்த³பா³லபா⁴வம் ஸுகோமலம் ।
லலிதாலிங்க³நாலாபைஸ்தரிஷ்யாம்யுத்கடம் தம: ॥ 29॥
ஶ்ரீப⁴க³வாநுவாச
யத்³யதி³ஷ்டம் தவாஸ்த்யம்ப³ தத்தத்³ப⁴வது நாந்யதா² ॥ 30॥
அஹம் து ப்³ரஹ்மணா பூர்வம் பூ⁴மேர்பா⁴ராபநுத்தயே ।
ப்ரார்தி²தோ ராவணம் ஹந்தும் மாநுஷத்வமுபாக³த: ॥ 31॥
த்வயா த³ஶரதே²நாஹம் தபஸாராதி⁴த: புரா ।
மத்புத்ரத்வாபி⁴காங்க்ஷிண்யா ததா² க்ரு’தமநிந்தி³தே ॥ 32॥
ரூபமேதத்த்வயா த்³ரு’ஷ்டம் ப்ராக்தநம் தபஸ: ப²லம் ।
மத்³த³ர்ஶநம் விமோக்ஷாய கல்பதே ஹ்யந்யது³ர்லப⁴ம் ॥ 33॥
ஸம்வாத³மாவயோர்யஸ்து படே²த்³வா ஶ‍்ரு’ணுயாத³பி ।
ஸ யாதி மம ஸாரூப்யம் மரணே மத்ஸ்ம்ரு’திம் லபே⁴த் ॥ 34॥
இத்யுக்த்வா மாதரம் ராமோ பா³லோ பூ⁴த்வா ருரோத³ஹ ।
பா³லத்வேऽபீந்த்³ரநீலாபோ⁴ விஶாலாக்ஷோऽதிஸுந்த³ர: ॥ 35॥
பா³லாருணப்ரதீகாஶோ லாலிதாகி²லலோகப: ।
அத² ராஜா த³ஶரத:² ஶ்ருத்வா புத்ரோத்³ப⁴வோத்ஸவம் ।
ஆநந்தா³ர்ணவமக்³நோऽஸாவாயயௌ கு³ருணா ஸஹ ॥ 36॥
ராமம் ராஜீவபத்ராக்ஷம் த்³ரு’ஷ்ட்வா ஹர்ஷாஶ்ருஸம்ப்லுத: ।
கு³ருணா ஜாதகர்மாணி கர்தவ்யாநி சகார ஸ: ॥ 37॥

கைகேயீ சாத² ப⁴ரதமஸூத கமலேக்ஷணா ।
ஸுமித்ராயாம் யமௌ ஜாதௌ பூர்ணேந்து³ஸத்³ரு’ஶாநநௌ ॥ 38॥
ததா³ க்³ராமஸஹஸ்ராணி ப்³ராஹ்மணேப்⁴யோ முதா³ த³தௌ³ ।
ஸுவர்ணாநி ச ரத்நாநி வாஸாம்ஸி ஸுரபீ: ⁴ ஶுபா:⁴ ॥ 39॥
யஸ்மிந் ரமந்தே முநயோ வித்³யயா ஜ்ஞாநவிப்லவே ।
தம் கு³ரு: ப்ராஹ ராமேதி ரமணாத்³ராம இத்யபி ॥ 40॥
ப⁴ரணாத்³ப⁴ரதோ நாம லக்ஷ்மணம் லக்ஷணாந்விதம் ।
ஶத்ருக்⁴நம் ஶத்ருஹந்தாரமேவம் கு³ருரபா⁴ஷத ॥ 41॥
லக்ஷ்மணோ ராமசந்த்³ரேண ஶத்ருக்⁴நோ ப⁴ரதேந ச ।
த்³வந்த்³வீபூ⁴ய சரந்தௌ தௌ பாயஸாம்ஶாநுஸாரத: ॥ 42॥
ராமஸ்து லக்ஷ்மணேநாத² விசரந் பா³லலீலயா ।
ரமயாமாஸ பிதரௌ சேஷ்டிதைர்முக்³த⁴பா⁴ஷிதை: ॥ 43॥
பா⁴லே ஸ்வர்ணமயாஶ்வத்த²பர்ணமுக்தாப²லப்ரப⁴ம் ।
கண்டே² ரத்நமணிவ்ராதமத்⁴யத்³வீபிநகா²ஞ்சிதம் ॥ 44॥
கர்ணயோ:ஸ்வர்ணஸம்பந்நரத்நார்ஜுநஸடாலுகம் ।
ஶிஞ்ஜாநமணிமஞ்ஜீரகடிஸூத்ராங்க³தை³ர்வ்ரு’தம் ॥ 45॥
ஸ்மிதவக்த்ரால்பத³ஶநமிந்த்³ரநீலமணிப்ரப⁴ம் ।
அங்க³ணே ரிங்க³மாணம் தம் தர்ணகாநநு ஸர்வத: ।
த்³ரு’ஷ்ட்வா த³ஶரதோ² ராஜா கௌஸல்யா முமுதே³ ததா³ ॥ 46॥
போ⁴க்ஷ்யமாணோ த³ஶரதோ² ராமமேஹீதி சாஸக்ரு’த் ।
ஆஹ்வயத்யதிஹர்ஷேண ப்ரேம்ணா நாயாதி லீலயா ॥ 47॥
ஆநயேதி ச கௌஸல்யாமாஹ ஸா ஸஸ்மிதா ஸுதம் ।
தா⁴வத்யபி ந ஶக்நோதி ஸ்ப்ரஷ்டும் யோகி³மநோக³திம் ॥ 48॥
ப்ரஹஸந் ஸ்வயமாயாதி கர்த³மாங்கிதபாணிநா ।
கிஞ்சித்³க்³ரு’ஹீத்வா கவலம் புநரேவ பலாயதே ॥ 49॥
கௌஸல்யா ஜநநீ தஸ்ய மாஸி மாஸி ப்ரகுர்வதீ ।
வாயநாநி விசித்ராணி ஸமலங்க்ரு’த்ய ராக⁴வம் ॥ 50॥
அபூபாந் மோத³காந் க்ரு’த்வா கர்ணஶஷ்குலிகாஸ்ததா² ।

கர்ணபூராந்ஶ்ச விவிதா⁴ந் வர்ஷவ்ரு’த்³தௌ⁴ ச வாயநம் ॥ 51॥
க்³ரு’ஹக்ரு’த்யம் தயா த்யக்தம் தஸ்ய சாபல்யகாரணாத் ।
ஏகதா³ ரகு⁴நாதோ²ऽஸௌ க³தோ மாதரமந்திகே ॥ 52॥
போ⁴ஜநம் தே³ஹி மே மாதர்ந ஶ்ருதம் கார்யஸக்தயா ।
தத: க்ரோதே⁴ந பா⁴ண்டா³நி லகு³டே³நாஹநத்ததா³ ॥ 53॥
ஶிக்யஸ்த²ம் பாதயாமாஸ க³வ்யம் ச நவநீதகம் ।
லக்ஷ்மணாய த³தௌ³ ராமோ ப⁴ரதாய யதா²க்ரமம் ॥ 54॥
ஶத்ருக்⁴நாய த³தௌ³ பஶ்சாத்³த³தி⁴ து³க்³த⁴ம் ததை²வ ச ।
ஸூதே³ந கதி²தே மாத்ரே ஹாஸ்யம் க்ரு’த்வா ப்ரதா⁴வதி ॥ 55॥
ஆக³தாம் தாம் விலோக்யாத² தத:ஸர்வை: பலாயிதம் ।
கௌஸல்யா தா⁴வமாநாபி ப்ரஸ்க²லந்தீ பதே³ பதே³ ॥ 56॥
ரகு⁴நாத²ம் கரே த்⁴ரு’த்வா கிஞ்சிந்நோவாச பா⁴மிநீ ।
பா³லபா⁴வம் ஸமாஶ்ரித்ய மந்த³ம் மந்த³ம் ருரோத³ஹ ॥ 57॥
தே ஸர்வே லாலிதா மாத்ரா கா³ட⁴மாலிங்க்³ய யத்நத: ।
ஏவமாநந்த³ஸந்தோ³ஹஜக³தா³நந்த³காரக: ॥ 58॥
மாயாபா³லவபுர்த்⁴ரு’த்வா ரமயாமாஸ த³ம்பதீ ।
அத² காலேந தே ஸர்வே கௌமாரம் ப்ரதிபேதி³ரே ॥ 59॥
உபநீதா வஸிஷ்டே²ந ஸர்வவித்³யாவிஶாரதா:³ ।
த⁴நுர்வேதே³ ச நிரதா:ஸர்வஶாஸ்த்ரார்த²வேதி³ந: ॥ 60॥
ப³பூ⁴வுர்ஜக³தாம் நாதா²லீலயா நரரூபிண: ।
லக்ஷ்மணஸ்து ஸதா³ ராமமநுக³ச்ச²தி ஸாத³ரம் ॥ 61॥
ஸேவ்யஸேவகபா⁴வேந ஶத்ருக்⁴நோ ப⁴ரதம் ததா² ।
ராமஶ்சாபத⁴ரோ நித்யம் தூணீபா³ணாந்வித: ப்ரபு: ⁴ ॥ 62॥
அஶ்வாரூடோ⁴ வநம் யாதி ம்ரு’க³யாயை ஸலக்ஷ்மண: ।
ஹத்வா து³ஷ்டம்ரு’கா³ந் ஸர்வாந் பித்ரே ஸர்வம் ந்யவேத³யத் ॥ 63॥
ப்ராதருத்தா²ய ஸுஸ்நாத: பிதராவபி⁴வாத்³ய ச ।
பௌரகார்யாணி ஸர்வாணி கரோதி விநயாந்வித: ॥ 64॥

ப³ந்து⁴பி: ⁴ ஸஹிதோ நித்யம் பு⁴க்த்வா முநிபி⁴ரந்வஹம் ।
த⁴ர்மஶாஸ்த்ரரஹஸ்யாநி ஶ‍்ரு’ணோதி வ்யாகரோதி ச ॥ 65॥
ஏவம் பராத்மா மநுஜாவதாரோ மநுஷ்யலோகாநநுஸ்ரு’த்ய ஸர்வம் ।
சக்ரேऽவிகாரீ பரிணாமஹீநோ விசார்யமாணே ந கரோதி கிஞ்சித் ॥ 66॥
இதி ஶ்ரீமத³த்⁴யாத்மராமாயணே உமாமஹேஶ்வரஸம்வாதே³
பா³லகாண்டே³ த்ரு’தீய:ஸர்க:³ ॥ 3॥

॥ சதுர்த:²ஸர்க:³ ॥
ஶ்ரீமஹாதே³வ உவாச
கதா³சித்கௌஶிகோऽப்⁴யாகா³த³யோத்⁴யாம் ஜ்வலநப்ரப: ⁴ ।
த்³ரஷ்டும் ராமம் பராத்மாநம் ஜாதம் ஜ்ஞாத்வா ஸ்வமாயயா ॥ 1॥
த்³ரு’ஷ்ட்வா த³ஶரதோ² ராஜா ப்ரத்யுத்தா²யாசிரேண து ।
வஸிஷ்டே²ந ஸமாக³ம்ய பூஜயித்வா யதா²விதி⁴ ॥ 2॥
அபி⁴வாத்³ய முநிம் ராஜா ப்ராஞ்ஜலிர்ப⁴க்திநம்ரதீ:⁴ ।
க்ரு’தார்தோ²ऽஸ்மி முநீந்த்³ராஹம் த்வதா³க³மநகாரணாத் ॥ 3॥
த்வத்³விதா⁴ யத்³க்³ரு’ஹம் யாந்தி தத்ரைவாயாந்தி ஸம்பத:³ ।
யத³ர்த²மாக³தோऽஸி த்வம் ப்³ரூஹி ஸத்யம் கரோமி தத் ॥ 4॥
விஶ்வாமித்ரோऽபி தம் ப்ரீத: ப்ரத்யுவாச மஹீபதிம் ।
அஹம் பர்வணி ஸம்ப்ராப்தே த்³ரு’ஷ்ட்வா யஷ்டும் ஸுராந் பித்ரூ’ந் ॥ 5॥
யதா³ரபே⁴ ததா³தை³த்யா விக்⁴நம் குர்வந்தி நித்யஶ: ।
மாரீசஶ்ச ஸுபா³ஹுஶ்சாபரே சாநுசராஸ்தயோ: ॥ 6॥
அதஸ்தயோர்வதா⁴ர்தா²ய ஜ்யேஷ்ட²ம் ராமம் ப்ரயச்ச² மே ।
லக்ஷ்மணேந ஸஹ ப்⁴ராத்ரா தவ ஶ்ரேயோ ப⁴விஷ்யதி ॥ 7॥
வஸிஷ்டே²ந ஸஹாமந்த்ர்ய தீ³யதாம் யதி³ ரோசதே ।
பப்ரச்ச²கு³ருமேகாந்தே ராஜா சிந்தாபராயண: ॥ 8॥
கிம் கரோமி கு³ரோ ராமம் த்யக்தும் நோத்ஸஹதே மந: ।
ப³ஹுவர்ஷஸஹஸ்ராந்தே கஷ்டேநோத்பாதி³தா:ஸுதா: ॥ 9॥

சத்வாரோऽமரதுல்யாஸ்தே தேஷாம் ராமோऽதிவல்லப: ⁴ ।
ராமஸ்த்விதோ க³ச்ச²தி சேந்ந ஜீவாமி கத²ஞ்சந ॥ 10॥
ப்ரத்யாக்²யாதோ யதி³முநி: ஶாபம் தா³ஸ்யத்யஸம்ஶய: ।
கத²ம் ஶ்ரேயோ ப⁴வேந்மஹ்யமஸத்யம் சாபி ந ஸ்ப்ரு’ஶேத் ॥ 11॥
வஸிஷ்ட² உவாச
ஶ‍்ரு’ணு ராஜந் தே³வகு³ஹ்யம் கோ³பநீயம் ப்ரயத்நத: ।
ராமோ ந மாநுஷோ ஜாத: பரமாத்மா ஸநாதந: ॥ 12॥
பூ⁴மேர்பா⁴ராவதாராய ப்³ரஹ்மணா ப்ரார்தி²த: புரா ।
ஸ ஏவ ஜாதோ ப⁴வநே கௌஸல்யாயாம் தவாநக⁴ ॥ 13॥
த்வம் து ப்ரஜாபதி: பூர்வம் கஶ்யபோ ப்³ரஹ்மண:ஸுத: ।
கௌஸல்யா சாதி³திர்தே³வமாதா பூர்வம் யஶஸ்விநீ ॥ 14॥
ப⁴வந்தௌ தப உக்³ரம் வை தேபாதே² ப³ஹுவத்ஸரம் ।
அக்³ராம்யவிஷயௌ விஷ்ணுபூஜாத்⁴யாநைகதத்பரௌ ।
ததா³ ப்ரஸந்நோ ப⁴க³வாந் வரதோ³ ப⁴க்தவத்ஸல: ॥ 15॥
வ்ரு’ணீஷ்வ வரமித்யுக்தே த்வம் மே புத்ரோ ப⁴வாமல ।
இதி த்வயா யாசிதோऽஸௌ ப⁴க³வாந் பூ⁴தபா⁴வந: ॥ 16॥
ததே²த்யுக்த்வாத்³ய புத்ரஸ்தே ஜாதோ ராம:ஸ ஏவ ஹி ।
ஶேஷஸ்து லக்ஷ்மணோ ராஜந் ராமமேவாந்வபத்³யத ॥ 17॥
ஜாதௌ ப⁴ரதஶத்ருக்⁴நௌ ஶங்க²சக்ரே க³தா³ப்⁴ரு’த: ।
யோக³மாயாபி ஸீதேதி ஜாதா ஜநகநந்தி³நீ ॥ 18॥
விஶ்வாமித்ரோऽபி ராமாய தாம் யோஜயிதுமாக³த: ।
ஏதத்³கு³ஹ்யதமம் ராஜந்ந வக்தவ்யம் கதா³சந ॥ 19॥
அத: ப்ரீதேந மநஸா பூஜயித்வாத² கௌஶிகம் ।
ப்ரேஷயஸ்வ ரமாநாத²ம் ராக⁴வம் ஸஹலக்ஷ்மணம் ॥ 20॥
வஸிஷ்டே²நைவமுக்தஸ்து ராஜா த³ஶரத²ஸ்ததா³ ।
க்ரு’தக்ரு’த்யமிவாத்மாநம் மேநே ப்ரமுதி³தாந்தர: ॥ 21॥
ஆஹூய ராமராமேதி லக்ஷ்மணேதி ச ஸாத³ரம் ।
ஆலிங்க்³ய மூர்த்⁴ந்யவக்⁴ராய கௌஶிகாய ஸமர்பயத் ॥ 22॥

16 sanskritdocuments.org



அத்⁴யாத்மராமாயணே பா³லகாண்ட³ம்

ததோऽதிஹ்ரு’ஷ்டோ ப⁴க³வாந் விஶ்வாமித்ர: ப்ரதாபவாந் ।
ஆஶீர்பி⁴ரபி⁴நந்த்³யாத²ஆக³தௌ ராமலக்ஷ்மணௌ ।
க்³ரு’ஹீத்வா சாபதூணீரபா³ணக²ட்³க³த⁴ரௌ யயௌ ॥ 23॥
கிஞ்சித்³தே³ஶமதிக்ரம்ய ராமமாஹூய ப⁴க்தித: ।
த³தௌ³ ப³லாம் சாதிப³லாம் வித்³யே த்³வே தே³வநிர்மிதே ॥ 24॥
யயோர்க்³ரஹணமாத்ரேண க்ஷுத்க்ஷாமாதி³ ந ஜாயதே ॥ 25॥
தத உத்தீர்ய க³ங்கா³ம் தே தாடகாவநமாக³மந் ।
விஶ்வாமித்ரஸ்ததா³ ப்ராஹ ராமம் ஸத்யபராக்ரமம் ॥ 26॥
அத்ராஸ்தி தாடகா நாம ராக்ஷஸீ காமரூபிணீ ।
பா³த⁴தே லோகமகி²லம் ஜஹி தாமவிசாரயந் ॥ 27॥
ததே²தி த⁴நுராதா³ய ஸகு³ணம் ரகு⁴நந்த³ந: ।
டங்காரமகரோத்தேந ஶப்³தே³நாபூரயத்³வநம் ॥ 28॥
தச்ச்²ருத்வாஸஹமாநா ஸா தாடகா கோ⁴ரரூபிணீ ।
க்ரோத⁴ஸம்மூர்ச்சி²தா ராமமபி⁴து³த்³ராவ மேக⁴வத் ॥ 29॥
தாமேகேந ஶரேணாஶு தாட³யாமாஸ வக்ஷஸி ।
பபாத விபிநே கோ⁴ரா வமந்தீ ருதி⁴ரம் ப³ஹு ॥ 30॥
ததோऽதிஸுந்த³ரீ யக்ஷீ ஸர்வாப⁴ரணபூ⁴ஷிதா ।
ஶாபாத்பிஶாசதாம் ப்ராப்தா முக்தா ராமப்ரஸாத³த: ॥ 31॥
நத்வா ராமம் பரிக்ரம்ய க³தா ராமாஜ்ஞயா தி³வம் ॥ 32॥
ததோऽதிஹ்ரு’ஷ்ட: பரிரப்⁴ய ராமம்
மூர்த⁴ந்யவக்⁴ராய விசிந்த்ய கிஞ்சித் ।
ஸர்வாஸ்த்ரஜாலம் ஸரஹஸ்யமந்த்ரம்
ப்ரீத்யாபி⁴ராமாய த³தௌ³முநீந்த்³ர: ॥ 33॥
இதி ஶ்ரீமத³த்⁴யாத்மராமாயணே உமாமஹேஶ்வரஸம்வாதே³
பா³லகாண்டே³ சதுர்த:²ஸர்க:³ ॥ 4॥

॥ பஞ்சம:ஸர்க:³ ॥
ஶ்ரீமஹாதே³வ உவாச
தத்ர காமாஶ்ரமே ரம்யே காநநே முநிஸங்குலே ।
உஷித்வா ரஜநீமேகாம் ப்ரபா⁴தே ப்ரஸ்தி²தா: ஶநை: ॥ 1॥
ஸித்³தா⁴ஶ்ரமம் க³தா:ஸர்வே ஸித்³த⁴சாரணஸேவிதம் ।
விஶ்வாமித்ரேண ஸந்தி³ஷ்டா முநயஸ்தந்நிவாஸிந: ॥ 2॥
பூஜாம் ச மஹதீம் சக்ரூ ராமலக்ஷ்மணயோர்த்³ருதம் ।
ஶ்ரீராம: கௌஶிகம் ப்ராஹ முநே தீ³க்ஷாம் ப்ரவிஶ்யதாம் ॥ 3॥
த³ர்ஶயஸ்வ மஹாபா⁴க³குதஸ்தௌ ராக்ஷஸாத⁴மௌ ।
ததே²த்யுக்த்வா முநிர்யஷ்டுமாரேபே⁴ முநிபி: ⁴ ஸஹ ॥ 4॥
மத்⁴யாஹ்நே த³த்³ரு’ஶாதே தௌ ராக்ஷஸௌ காமரூபிணௌ ।
மாரீசஶ்ச ஸுபா³ஹுஶ்ச வர்ஷந்தௌ ருதி⁴ராஸ்தி²நீ ॥ 5॥
ராமோऽபி த⁴நுராதா³ய த்³வௌ பா³ணௌ ஸந்த³தே⁴ ஸுதீ: ⁴ ।
ஆகர்ணாந்தம் ஸமாக்ரு’ஷ்ய விஸஸர்ஜ தயோ: ப்ரு’த²க் ॥ 6॥
தயோரேகஸ்து மாரீசம் ப்⁴ராமயஞ்ச²தயோஜநம் ।
பாதயாமாஸ ஜலதௌ⁴ தத³த்³பு⁴தமிவாப⁴வத் ॥ 7॥
த்³விதீயோऽக்³நிமயோ பா³ண:ஸுபா³ஹுமஜயத்க்ஷணாத் ।
அபரே லக்ஷமணேநாஶு ஹதாஸ்தத³நுயாயிந: ॥ 8॥
புஷ்பௌகை⁴ராகிரந் தே³வா ராக⁴வம் ஸஹலக்ஷ்மணம் ।
தே³வது³ந்து³ப⁴யோ நேது³ஸ்துஷ்டுவு:ஸித்³த⁴சாரணா: ॥ 9॥
விஶ்வாமித்ரஸ்து ஸம்பூஜ்ய பூஜார்ஹம் ரகு⁴நந்த³நம் ।
அங்கே நிவேஶ்ய சாலிங்க்³ய ப⁴க்த்யா பா³ஷ்பாகுலேக்ஷண: ॥ 10॥
போ⁴ஜயித்வா ஸஹ ப்⁴ராத்ரா ராமம் பக்வப²லாதி³பி: ⁴ ।
புராணவாக்யைர்மது⁴ரைர்நிநாய தி³வஸத்ரயம் ॥ 11॥
சதுர்தே²ऽஹநி ஸம்ப்ராப்தே கௌஶிகோ ராமமப்³ரவீத் ।
ராம ராம மஹாயஜ்ஞம் த்³ரஷ்டும் க³ச்சா²மஹே வயம் ॥ 12॥
விதே³ஹராஜநக³ரே ஜநகஸ்ய மஹாத்மந: ।
தத்ர மாஹேஶ்வரம் சாபமஸ்தி ந்யஸ்தம் பிநாகிநா ॥ 13॥

த்³ரக்ஷ்யஸி த்வம் மஹாஸத்த்வம் பூஜ்யஸே ஜநகேந ச ।
இத்யுக்த்வா முநிபி⁴ஸ்தாப்⁴யாம் யயௌ க³ங்கா³ஸமீபக³ம் ॥ 14॥
கௌ³தமஸ்யாஶ்ரமம் புண்யம் யத்ராஹல்யாऽऽஸ்தி²தா தப: ।
தி³வ்யபுஷ்பப²லோபேதபாத³பை: பரிவேஷ்டிதம் ॥ 15॥
ம்ரு’க³பக்ஷிக³ணைர்ஹீநம் நாநாஜந்துவிவர்ஜிதம் ।
த்³ரு’ஷ்ட்வோவாச முநிம் ஶ்ரீமாந் ராமோ ராஜீவலோசந: ॥ 16॥
கஸ்யைததா³ஶ்ரமபத³ம் பா⁴தி பா⁴ஸ்வச்சு²ப⁴ம் மஹத் ।
பத்ரபுஷ்பப²லைர்யுக்தம் ஜந்துபி: ⁴ பரிவர்ஜிதம் ॥ 17॥
ஆஹ்லாத³யதி மே சேதோ ப⁴க³வந் ப்³ரூஹி தத்த்வத: ॥ 18॥
விஶ்வாமித்ர உவாச
ஶ‍்ரு’ணு ராம புரா வ்ரு’த்தம் கௌ³தமோ லோகவிஶ்ருத: ।
ஸர்வத⁴ர்மப்⁴ரு’தாம் ஶ்ரேஷ்ட²ஸ்தபஸாராத⁴யந் ஹரிம் ॥ 19॥
தஸ்மை ப்³ரஹ்மா த³தௌ³ கந்யாமஹல்யாம் லோகஸுந்த³ரீம் ।
ப்³ரஹ்மசர்யேண ஸந்துஷ்ட: ஶுஶ்ரூஷணபராயணாம் ॥ 20॥
தயா ஸார்த⁴மிஹாவாத்ஸீத்³கௌ³தமஸ்தபதாம் வர: ।
ஶக்ரஸ்து தாம் த⁴ர்ஷயிதுமந்தரம் ப்ரேப்ஸுரந்வஹம் ॥ 21॥
கதா³சிந்முநிவேஷேண கௌ³தமே நிர்க³தே க்³ரு’ஹாத் ।
த⁴ர்ஷயித்வாத² நிரகா³த்த்வரிதம் முநிரப்யகா³த் ॥ 22॥
த்³ரு’ஷ்ட்வா யாந்தம் ஸ்வரூபேண முநி: பரமகோபந: ।
பப்ரச்ச² கஸ்த்வம் து³ஷ்டாத்மந் மம ரூபத⁴ரோऽத⁴ம: ॥ 23॥
ஸத்யம் ப்³ரூஹி ந சேத்³ப⁴ஸ்ம கரிஷ்யாமி ந ஸம்ஶய: ।
ஸோऽப்³ரவீத்³தே³வராஜோऽஹம் பாஹி மாம் காமகிங்கரம் ॥ 24॥
க்ரு’தம் ஜுகு³ப்ஸிதம் கர்ம மயா குத்ஸிதசேதஸா ।
கௌ³தம: க்ரோத⁴தாம்ராக்ஷ: ஶஶாப தி³விஜாதி⁴பம் ॥ 25॥
யோநிலம்பட து³ஷ்டாத்மந் ஸஹஸ்ரப⁴க³வாந் ப⁴வ ।
ஶப்த்வா தம் தே³வராஜாநம் ப்ரவிஶ்ய ஸ்வாஶ்ரமம் த்³ருதம் ॥ 26॥
த்³ரு’ஷ்ட்வாஹல்யாம் வேபமாநாம் ப்ராஞ்ஜலிம் கௌ³தமோऽப்³ரவீத் ।

து³ஷ்டே த்வம் திஷ்ட² து³ர்வ்ரு’த்தே ஶிலாயாமாஶ்ரமே மம ॥ 27॥
நிராஹாரா தி³வாராத்ரம் தப: பரமமாஸ்தி²தா ।
ஆதபாநிலவர்ஷாதி³ஸஹிஷ்ணு: பரமேஶ்வரம் ॥ 28॥
த்⁴யாயந்தீ ராமமேகாக்³ரமநஸா ஹ்ரு’தி³ஸம்ஸ்தி²தம் ।
நாநாஜந்துவிஹீநோऽயமாஶ்ரமோ மே ப⁴விஷ்யதி ॥ 29॥
ஏவம் வர்ஷஸஹஸ்ரேஷு ஹ்யநேகேஷு க³தேஷு ச ।
ராமோ தா³ஶரதி:²ஶ்ரீமாநாக³மிஷ்யதி ஸாநுஜ: ॥ 30॥
யதா³ த்வதா³ஶ்ரயஶிலாம் பாதா³ப்⁴யாமாக்ரமிஷ்யதி ।
ததை³வ தூ⁴தபாபா த்வம் ராமம் ஸம்பூஜ்ய ப⁴க்தித: ॥ 31॥
பரிக்ரம்ய நமஸ்க்ரு’த்ய ஸ்துத்வா ஶாபாத்³விமோக்ஷ்யஸே ।
பூர்வவந்மம ஶுஶ்ரூஷாம் கரிஷ்யஸி யதா²ஸுக²ம் ॥ 32॥
இத்யுக்த்வா கௌ³தம: ப்ராகா³த்³தி⁴மவந்தம் நகோ³த்தமம் ।
ததா³த்³யஹல்யா பூ⁴தாநாமத்³ரு’ஶ்யா ஸ்வாஶ்ரமே ஶுபே⁴ ॥ 33॥
தவ பாத³ரஜ:ஸ்பர்ஶம் காங்க்ஷதே பவநாஶநா ।
ஆஸ்தேऽத்³யாபி ரகு⁴ஶ்ரேஷ்ட² தபோ து³ஷ்கரமாஸ்தி²தா ॥ 34॥
பாவயஸ்வ முநேர்பா⁴ர்யாமஹல்யாம் ப்³ரஹ்மண:ஸுதாம் ।
இத்யுக்த்வா ராக⁴வம் ஹஸ்தே க்³ரு’ஹீத்வா முநிபுங்க³வ: ॥ 35॥
த³ர்ஶயாமாஸ சாஹல்யாமுக்³ரேண தபஸா ஸ்தி²தாம் ।
ராம: ஶிலாம் பதா³ஸ்ப்ரு’ஷ்ட்வா தாம் சாபஶ்யத்தபோத⁴நாம் ॥ 36॥
நநாம ராக⁴வோऽஹல்யாம் ராமோऽஹமிதி சாப்³ரவீத் ।
ததோ த்³ரு’ஷ்ட்வா ரகு⁴ஶ்ரேஷ்ட²ம் பீதகௌஶேயவாஸஸம் ॥ 37॥
சதுர்பு⁴ஜம் ஶங்க²சக்ரக³தா³பங்கஜதா⁴ரிணம் ।
த⁴நுர்பா³ணத⁴ரம் ராமம் லக்ஷ்மணேந ஸமந்விதம் ॥ 38॥
ஸ்மிதவக்த்ரம் பத்³மநேத்ரம் ஶ்ரீவத்ஸாங்கிதவக்ஷஸம் ।
நீலமாணிக்யஸங்காஶம் த்³யோதயந்தம் தி³ஶோ த³ஶ ॥ 39॥
த்³ரு’ஷ்ட்வா ராமம் ரமாநாத²ம் ஹர்ஷவிஸ்பா²ரிதேக்ஷணா ।
கௌ³தமஸ்ய வச:ஸ்ம்ரு’த்வா ஜ்ஞாத்வா நாராயணம் வரம் ॥ 40॥

ஸம்பூஜ்ய விதி⁴வத்³ராமமர்க்⁴யாதி³பி⁴ரநிந்தி³தா ।
ஹர்ஷாஶ்ருஜலநேத்ராந்தா த³ண்ட³வத்ப்ரணிபத்ய ஸா ॥ 41॥
உத்தா²ய ச புநர்த்³ரு’ஷ்ட்வா ராமம் ராஜீவலோசநம் ।
புலகாங்கிதஸர்வாங்கா³ கி³ரா க³த்³க³த³யைலத ॥ 42॥
அஹல்யோவாச
அஹோ க்ரு’தார்தா²ஸ்மி ஜக³ந்நிவாஸ தே
பாதா³ப்³ஜஸம்லக்³நரஜ:கணாத³ஹம் ।
ஸ்ப்ரு’ஶாமி யத்பத்³மஜஶங்கராதி³பி⁴-
ர்விம்ரு’க்³யதே ரந்தி⁴தமாநஸை:ஸதா³ ॥ 43॥
அஹோ விசித்ரம் தவ ராம சேஷ்டிதம்
மநுஷ்யபா⁴வேந விமோஹிதம் ஜக³த் ।
சலஸ்யஜஸ்ரம் சரணாதி³வர்ஜித:
ஸம்பூர்ண ஆநந்த³மயோऽதிமாயிக: ॥ 44॥
யத்பாத³பங்கஜபராக³பவித்ரகா³த்ரா
பா⁴கீ³ரதீ² ப⁴வவிரிஞ்சிமுகா²ந் புநாதி ।
ஸாக்ஷாத்ஸ ஏவ மம த்³ரு’க்³விஷயோ யதா³ஸ்தே
கிம் வர்ண்யதே மம புராக்ரு’தபா⁴க³தே⁴யம் ॥ 45॥
மர்த்யாவதாரே மநுஜாக்ரு’திம் ஹரிம்
ராமாபி⁴தே⁴யம் ரமணீயதே³ஹிநம் ।
த⁴நுர்த⁴ரம் பத்³மவிஶாலலோசநம்
ப⁴ஜாமி நித்யம் ந பராந் ப⁴ஜிஷ்யே ॥ 46॥
யத்பாத³பங்கஜரஜ: ஶ்ருதிபி⁴ர்விம்ரு’க்³யம்
யந்நாபி⁴பங்கஜப⁴வ: கமலாஸநஶ்ச ।
யந்நாமஸாரரஸிகோ ப⁴க³வாந் புராரிஸ்தம்
ராமசந்த்³ரமநிஶம் ஹ்ரு’தி³ பா⁴வயாமி ॥ 47॥
யஸ்யாவதாரசரிதாநி விரிஞ்சிலோகே
கா³யந்தி நாரத³முகா² ப⁴வபத்³மஜாத்³யா: ।
ஆநந்த³ஜாஶ்ருபரிஷிக்தகுசாக்³ரஸீமா
வாகீ³ஶ்வரீ ச தமஹம் ஶரணம் ப்ரபத்³யே ॥ 48॥

ஸோऽயம் பராத்மா புருஷ: புராண
ஏக:ஸ்வயஞ்ஜ்யோதிரநந்த ஆத்³ய: ।
மாயாதநும் லோகவிமோஹநீயாம்
த⁴த்தே பராநுக்³ரஹ ஏஷ ராம: ॥ 49॥
அயம் ஹி விஶ்வோத்³ப⁴வஸம்யமாநாமேக:
ஸ்வமாயாகு³ணபி³ம்பி³தோ ய: ।
விரிஞ்சிவிஷ்ண்வீஶ்வரநாமபே⁴தா³ந்
த⁴த்தே ஸ்வதந்த்ர: பரிபூர்ண ஆத்மா ॥ 50॥
நமோऽஸ்து தே ராம தவாங்க்⁴ரிபங்கஜம்
ஶ்ரியா த்⁴ரு’தம் வக்ஷஸி லாலிதம் ப்ரியாத் ।
ஆக்ராந்தமேகேந ஜக³த்த்ரயம் புரா
த்⁴யேயம் முநீந்த்³ரைரபி⁴மாநவர்ஜிதை: ॥ 51॥
ஜக³தாமாதி³பூ⁴தஸ்த்வம் ஜக³த்த்வம் ஜக³தா³ஶ்ரய: ।
ஸர்வபூ⁴தேஷ்வஸம்யுக்த ஏகோ பா⁴தி ப⁴வாந் பர: ॥ 52॥
ஓங்காரவாச்யஸ்த்வம் ராம வாசாமவிஷய: புமாந் ।
வாச்யவாசகபே⁴தே³ந ப⁴வாநேவ ஜக³ந்மய: ॥ 53॥
கார்யகாரணகர்த்ரு’த்வப²லஸாத⁴நபே⁴த³த: ।
ஏகோ விபா⁴ஸி ராம த்வம் மாயயா ப³ஹுரூபயா ॥ 54॥
த்வந்மாயாமோஹிததி⁴யஸ்த்வாம் ந ஜாநந்தி தத்த்வத: ।
மாநுஷம் த்வாபி⁴மந்யந்தே மாயிநம் பரமேஶ்வரம் ॥ 55॥
ஆகாஶவத்த்வம் ஸர்வத்ர ப³ஹிரந்தர்க³தோऽமல: ।
அஸங்கோ³ஹ்யசலோ நித்ய: ஶுத்³தோ⁴ பு³த்³த: ⁴ ஸத³வ்யய: ॥ 56॥
யோஷிந்மூடா⁴ஹமஜ்ஞா தே தத்த்வம் ஜாநே கத²ம் விபோ⁴ ।
தஸ்மாத்தே ஶதஶோ ராம நமஸ்குர்யாமநந்யதீ: ⁴ ॥ 57॥
தே³வ மே யத்ர குத்ராபி ஸ்தி²தாயா அபி ஸர்வதா³ ।
த்வத்பாத³கமலே ஸக்தா ப⁴க்திரேவ ஸதா³ஸ்து மே ॥ 58॥
நமஸ்தே புருஷாத்⁴யக்ஷ நமஸ்தே ப⁴க்தவத்ஸல ।
நமஸ்தேऽஸ்து ஹ்ரு’ஷீகேஶ நாராயண நமோऽஸ்துதே ॥ 59॥

ப⁴வப⁴யஹரமேகம் பா⁴நுகோடிப்ரகாஶம்
கரத்⁴ரு’தஶரசாபம் காலமேகா⁴வபா⁴ஸம் ।
கநகருசிரவஸ்த்ரம் ரத்நவத்குண்ட³லாட்⁴யம்
கமலவிஶத³நேத்ரம் ஸாநுஜம் ராமமீடே³ ॥ 60॥
ஸ்துத்வைவம் புருஷம் ஸாக்ஷாத்³ராக⁴வம் புரத:ஸ்தி²தம் ।
பரிக்ரம்ய ப்ரணம்யாஶு ஸாऽநுஜ்ஞாதா யயௌ பதிம் ॥ 61॥
அஹல்யயா க்ரு’தம் ஸ்தோத்ரம் ய: படே²த்³ப⁴க்திஸம்யுத: ।
ஸ முச்யதேऽகி²லை: பாபை: பரம் ப்³ரஹ்மாதி⁴க³ச்ச²தி ॥ 62॥
புத்ராத்³யர்தே² படே²த்³ப⁴க்த்யா ராமம் ஹ்ரு’தி³ நிதா⁴ய ச ।
ஸம்வத்ஸரேண லப⁴தே வந்த்⁴யா அபி ஸுபுத்ரகம் ॥ 63॥
ஸர்வாந் காமாநவாப்நோதி ராமசந்த்³ரப்ரஸாத³த: ॥ 64॥
ப்³ரஹ்மக்⁴நோ கு³ருதல்பகோ³ऽபி புருஷ:ஸ்தேயீ ஸுராபோऽபி வா
மாத்ரு’ப்⁴ராத்ரு’விஹிம்ஸகோऽபி ஸததம் போ⁴கை³கப³த்³தா⁴துர: ।
நித்யம் ஸ்தோத்ரமித³ம் ஜபந் ரகு⁴பதிம் ப⁴க்த்யா ஹ்ரு’தி³ஸ்த²ம் ஸ்மரந்
த்⁴யாயந்முக்திமுபைதி கிம் புநரஸௌ ஸ்வாசாரயுக்தோ நர: ॥ 65॥
இதி ஶ்ரீமத³த்⁴யாத்மராமாயணே உமாமஹேஶ்வரஸம்வாதே³ பா³லகாண்டே³
அஹல்யோத்³த⁴ரணம் நாம பஞ்சம:ஸர்க:³ ॥ 5॥

॥ ஷஷ்ட:²ஸர்க:³ ॥
விஶ்வாமித்ரோऽத² தம் ப்ராஹ ராக⁴வம் ஸஹலக்ஷ்மணம் ।
க³ச்சா²மோ வத்ஸ மிதி²லாம் ஜநகேநாபி⁴பாலிதாம் ॥ 1॥
த்³ரு’ஷ்ட்வா க்ரதுவரம் பஶ்சாத³யோத்⁴யாம் க³ந்துமர்ஹஸி ।
இத்யுக்த்வா ப்ரயயௌ க³ங்கா³முத்தர்தும் ஸஹராக⁴வ: ।
தஸ்மிந் காலே நாவிகேந நிஷித்³தோ⁴ ரகு⁴நந்த³ந: ॥ 2॥
நாவிக உவாச
க்ஷாலயாமி தவ பாத³பங்கஜம்
நாத² தா³ருத்³ரு’ஷதோ:³ கிமந்தரம் ।
மாநுஷீகரணசூர்ணமஸ்தி தே

adhyaatmaRamBal.pdf 23



அத்⁴யாத்மராமாயணே பா³லகாண்ட³ம்

பாத³யோரிதி கதா² ப்ரதீ²யஸீ ॥ 3॥
பாதா³ம்பு³ஜம் தே விமலம் ஹி க்ரு’த்வா
பஶ்சாத்பரம் தீரமஹம் நயாமி ।
நோ சேத்தரீ ஸத்³யுவதீ மலேந
ஸ்யாச்சேத்³விபோ⁴ வித்³தி⁴ குடும்ப³ஹாநி: ॥ 4॥
இத்யுக்த்வா க்ஷாலிதௌ பாதௌ³ பரம் தீரம் ததோ க³தா: ।
கௌஶிகோ ரகு⁴நாதே²ந ஸஹிதோ மிதி²லாம் யயௌ ॥ 5॥
விதே³ஹஸ்ய புரம் ப்ராதர்ரு’ஷிவாடம் ஸமாவிஶத் ।
ப்ராப்தம் கௌஶிகமாகர்ண்ய ஜநகோऽதிமுதா³ந்வித: ॥ 6॥
பூஜாத்³ரவ்யாணி ஸங்க்³ரு’ஹ்ய ஸோபாத்⁴யாய:ஸமாயயௌ ।
த³ண்ட³வத்ப்ரணிபத்யாத² பூஜயாமாஸ கௌஶிகம் ॥ 7॥
பப்ரச்ச² ராக⁴வௌ த்³ரு’ஷ்ட்வா ஸர்வலக்ஷணஸம்யுதௌ ।
த்³யோதயந்தௌ தி³ஶ:ஸர்வாஶ்சந்த்³ரஸூர்யாவிவாபரௌ ॥ 8॥
கஸ்யைதௌ நரஶார்தூ³லௌ புத்ரௌ தே³வஸுதோபமௌ ।
மந:ப்ரீதிகரௌ மேऽத்³ய நரநாராயணாவிவ ॥ 9॥
ப்ரத்யுவாச முநி: ப்ரீதோ ஹர்ஷயந் ஜநகம் ததா³ ।
புத்ரௌ த³ஶரத²ஸ்யைதௌ ப்⁴ராதரௌ ராமலக்ஷ்மணௌ ॥ 10॥
மக²ஸம்ரக்ஷணார்தா²ய மயாநீதௌ பிது: புராத் ।
ஆக³ச்ச²ந் ராக⁴வோ மார்கே³ தாடகாம் விஶ்வகா⁴திநீம் ॥ 11॥
ஶரேணைகேந ஹதவாந்நோதி³தோ மேऽதிவிக்ரம: ।
ததோ மமாஶ்ரமம் க³த்வா மம யஜ்ஞவிஹிம்ஸகாந் ॥ 12॥
ஸுபா³ஹுப்ரமுகா²ந் ஹத்வா மாரீசம் ஸாக³ரேऽக்ஷிபத் ।
ததோ க³ங்கா³தடே புண்யே கௌ³தமஸ்யாஶ்ரமம் ஶுப⁴ம் ॥ 13॥
க³த்வா தத்ர ஶிலாரூபா கௌ³தமஸ்ய வதூ: ⁴ ஸ்தி²தா ।
பாத³பங்கஜஸம்ஸ்பர்ஶாத்க்ரு’தா மாநுஷரூபிணீ ॥ 14॥
த்³ரு’ஷ்ட்வாஹல்யாம் நமஸ்க்ரு’த்ய தயா ஸம்யக்ப்ரபூஜித: ।
இதா³நீம் த்³ரஷ்டுகாமஸ்தே க்³ரு’ஹே மாஹேஶ்வரம் த⁴நு: ॥ 15॥
பூஜிதம் ராஜபி: ⁴ ஸர்வைர்த்³ரு’ஷ்டமித்யநுஶுஶ்ருவே ।

அதோ த³ர்ஶய ராஜேந்த்³ர ஶைவம் சாபமநுத்தமம் ।
த்³ரு’ஷ்ட்வாயோத்⁴யாம் ஜிக³மிஷு: பிதரம் த்³ரஷ்டுமிச்ச²தி ॥ 16॥
இத்யுக்தோ முநிநா ராஜா பூஜார்ஹாவிதி பூஜயா ।
பூஜயாமாஸ த⁴ர்மஜ்ஞோ விதி⁴த்³ரு’ஷ்டேந கர்மணா ।
தத:ஸம்ப்ரேஷயாமாஸ மந்த்ரிணம் பு³த்³தி⁴மத்தரம் ॥ 17॥
ஜநக உவாச
ஶீக்⁴ரமாநய விஶ்வேஶசாபம் ராமாய த³ர்ஶய ॥ 18॥
ததோ க³தே மந்த்ரிவரே ராஜா கௌஶிகமப்³ரவீத் ।
யதி³ ராமோ த⁴நுர்த்⁴ரு’த்வா கோட்யாமாரோபயேத்³கு³ணம் ॥ 19॥
ததா³ மயாத்மஜா ஸீதா தீ³யதே ராக⁴வாய ஹி ।
ததே²தி கௌஶிகோऽப்யாஹ ராமம் ஸம்வீக்ஷ்ய ஸஸ்மிதம் ॥ 20॥
ஶீக்⁴ரம் த³ர்ஶய சாபாக்³ர்யம் ராமாயாமிததேஜஸே ।
ஏவம் ப்³ருவதி மௌநீஶே ஆக³தாஶ்சாபவாஹகா: ॥ 21॥
சாபம் க்³ரு’ஹீத்வா ப³லிந: பஞ்சஸாஹஸ்ரஸங்க்²யகா: ।
க⁴ண்டாஶதஸமாயுக்தம் மணிவஜ்ராதி³பூ⁴ஷிதம் ॥ 22॥
த³ர்ஶயாமாஸ ராமாய மந்த்ரீ மந்த்ரயதாம் வர: ।
த்³ரு’ஷ்ட்வா ராம: ப்ரஹ்ரு’ஷ்டாத்மா ப³த்³த்⁴வா பரிகரம் த்³ரு’ட⁴ம் ॥ 23॥
க்³ரு’ஹீத்வா வாமஹஸ்தேந லீலயா தோலயந் த⁴நு: ।
ஆரோபயாமாஸ கு³ணம் பஶ்யத்ஸ்வகி²லராஜஸு ॥ 24॥
ஈஷதா³கர்ஷயாமாஸ பாணிநா த³க்ஷிணேந ஸ: ।
ப³ப⁴ஞ்ஜாகி²லஹ்ரு’த்ஸாரோ தி³ஶ: ஶப்³தே³ந பூரயந் ॥ 25॥
தி³ஶஶ்ச விதி³ஶஶ்சைவ ஸ்வர்க³ம் மர்த்யம் ரஸாதலம் ।
தத³த்³பு⁴தமபூ⁴த்தத்ர தே³வாநாம் தி³வி பஶ்யதாம் ॥ 26॥
ஆச்சா²த³யந்த:குஸுமைர்தே³வா:ஸ்துதிபி⁴ரீடி³ரே ।
தே³வது³ந்து³ப⁴யோ நேது³ர்நந்ரு’துஶ்சாப்ஸரோக³ணா: ॥ 27॥
த்³விதா⁴ ப⁴க்³நம் த⁴நுர்த்³ரு’ஷ்ட்வா ராஜாலிங்க்³ய ரகூ⁴த்³வஹம் ।
விஸ்மயம் லேபி⁴ரே ஸீதாமாதரோऽந்த:புராஜிரே ॥ 28॥
ஸீதா ஸ்வர்ணமயீம் மாலாம் க்³ரு’ஹீத்வா த³க்ஷிணே கரே ।

ஸ்மிதவக்த்ரா ஸ்வர்ணவர்ணா ஸர்வாப⁴ரணபூ⁴ஷிதா ॥ 29॥
முக்தாஹாரை: கர்ணபத்ரை: க்வணச்சரணநூபுரா ।
து³கூலபரிஸம்வீதா வஸ்த்ராந்தர்வ்யஞ்ஜிதஸ்தநீ ॥ 30॥
ராமஸ்யோபரி நிக்ஷிப்ய ஸ்மயமாநா முத³ம் யயௌ ।
ததோ முமுதி³ரே ஸர்வே ராஜதா³ரா:ஸ்வலங்க்ரு’தம் ॥ 31॥
க³வாக்ஷஜாலரந்த்⁴ரேப்⁴யோ த்³ரு’ஷ்ட்வா லோகவிமோஹநம் ।
ததோऽப்³ரவீந்முநிம் ராஜா ஸர்வஶாஸ்த்ரவிஶாரத:³ ॥ 32॥
போ⁴ கௌஶிக முநிஶ்ரேஷ்ட² பத்ரம் ப்ரேஷய ஸத்வரம் ।
ராஜா த³ஶரத:² ஶீக்⁴ரமாக³ச்ச²து ஸபுத்ரக: ॥ 33।
விவாஹார்த²ம் குமாராணாம் ஸதா³ர:ஸஹமந்த்ரிபி: ⁴ ।
ததே²தி ப்ரேஷயாமாஸ தூ³தாந்ஸ்த்வரிதவிக்ரமாந் ॥ 34॥
தே க³த்வா ராஜஶார்தூ³லம் ராமஶ்ரேயோ ந்யவேத³யந் ।
ஶ்ருத்வா ராமக்ரு’தம் ராஜா ஹர்ஷேண மஹதாப்லுத: ॥ 35॥
மிதி²லாக³மநார்தா²ய த்வரயாமாஸ மந்த்ரிபி: ⁴ ।
க³ச்ச²ந்து மிதி²லாம் ஸர்வே க³ஜாஶ்வரத²பத்தய: ॥ 36॥
ரத²மாநய மே ஶீக்⁴ரம் க³ச்சா²ம்யத்³யைவ மா சிரம் ।
வஸிஷ்ட²ஸ்த்வக்³ரதோ யாது ஸதா³ர:ஸஹிதோऽக்³நிபி: ⁴ ॥ 37॥
ராமமாத்ரூ’:ஸமாதா³ய முநிர்மே ப⁴க³வாந் கு³ரு: ।
ஏவம் ப்ரஸ்தா²ப்ய ஸகலம் ராஜர்ஷிர்விபுலம் ரத²ம் ॥ 38॥
மஹத்யா ஸேநயா ஸார்த⁴மாருஹ்ய த்வரிதோ யயௌ ।
ஆக³தம் ராக⁴வம் ஶ்ருத்வா ராஜா ஹர்ஷஸமாகுல: ॥ 39॥
ப்ரத்யுஜ்ஜகா³ம ஜநக: ஶதாநந்த³புரோத⁴ஸா ।
யதோ²க்தபூஜயா பூஜ்யம் பூஜயாமாஸ ஸத்க்ரு’தம் ॥ 40॥
ராமஸ்து லக்ஷ்மணேநாஶு வவந்தே³ சரணௌ பிது: ।
ததோ ஹ்ரு’ஷ்டோ த³ஶரதோ² ராமம் வசநமப்³ரவீத் ॥ 41॥
தி³ஷ்ட்யா பஶ்யாமி தே ராம முக²ம் பு²ல்லாம்பு³ஜோபமம் ।
முநேரநுக்³ரஹாத்ஸர்வம் ஸம்பந்நம் மம ஶோப⁴நம் ॥ 42॥
இத்யுக்த்வாக்⁴ராய மூர்தா⁴நமாலிங்க்³ய ச புந: புந: ।

ஹர்ஷேண மஹதாவிஷ்டோ ப்³ரஹ்மாநந்த³ம் க³தோ யதா² ॥ 43॥
ததோ ஜநகராஜேந மந்தி³ரே ஸந்நிவேஶித: ।
ஶோப⁴நே ஸர்வபோ⁴கா³ட்⁴யே ஸதா³ர:ஸஸுத:ஸுகீ² ॥ 44॥
தத: ஶுபே⁴ தி³நே லக்³நே ஸுமுஹூர்தே ரகூ⁴த்தமம் ।
ஆநயாமாஸ த⁴ர்மஜ்ஞோ ராமம் ஸப்⁴ராத்ரு’கம் ததா³ ॥ 45॥
ரத்நஸ்தம்ப⁴ஸுவிஸ்தாரே ஸுவிதாநே ஸுதோரணே ।
மண்ட³பே ஸர்வஶோபா⁴ட்⁴யே முக்தாபுஷ்பப²லாந்விதே ॥ 46॥
வேத³வித்³பி:⁴ ஸுஸம்பா³தே⁴ ப்³ராஹ்மணை:ஸ்வர்ணபூ⁴ஷிதை: ।
ஸுவாஸிநீபி: ⁴ பரிதோ நிஷ்ககண்டீ²பி⁴ராவ்ரு’தே ॥ 47॥
பே⁴ரீது³ந்து³பி⁴நிர்கோ⁴ஷைர்கீ³தந்ரு’த்யை:ஸமாகுலே ।
தி³வ்யரத்நாஞ்சிதே ஸ்வர்ணபீடே² ராமம் ந்யவேஶயத் ॥ 48॥
வஸிஷ்ட²ம் கௌஶிகம் சைவ ஶதாநந்த:³ புரோஹித: ।
யதா²க்ரமம் பூஜயித்வா ராமஸ்யோப⁴யபார்ஶ்வயோ: ॥ 49॥
ஸ்தா²பயித்வா ஸ தத்ராக்³நிம் ஜ்வாலயித்வா யதா²விதி⁴ ।
ஸீதாமாநீய ஶோபா⁴ட்⁴யாம் நாநாரத்நவிபூ⁴ஷிதாம் ॥ 50॥
ஸபா⁴ர்யோ ஜநக: ப்ராயாத்³ராமம் ராஜீவலோசநம் ।
பாதௌ³ ப்ரக்ஷால்ய விதி⁴வத்தத³போ மூர்த்⁴ந்யதா⁴ரயத் ॥ 51॥
யா த்⁴ரு’தா மூர்த்⁴நி ஶர்வேண ப்³ரஹ்மணா முநிபி: ⁴ ஸதா³ ।
தத:ஸீதாம் கரே த்⁴ரு’த்வா ஸாக்ஷதோத³கபூர்வகம் ॥ 52॥
ராமாய ப்ரத³தௌ³ ப்ரீத்யா பாணிக்³ரஹவிதா⁴நத: ।
ஸீதா கமலபத்ராக்ஷீ ஸ்வர்ணமுக்தாதி³பூ⁴ஷிதா ॥ 53॥
தீ³யதே மே ஸுதா துப்⁴யம் ப்ரீதோ ப⁴வ ரகூ⁴த்தம ।
இதி ப்ரீதேந மநஸா ஸீதாம் ராமகரேऽர்பயந் ॥ 54॥
முமோத³ ஜநகோ லக்ஷ்மீம் க்ஷீராப்³தி⁴ரிவ விஷ்ணவே ।
உர்மிலாம் சௌரஸீம் கந்யாம் லக்ஷ்மணாய த³தௌ³முதா³ ॥ 55॥
ததை²வ ஶ்ருதிகீர்திம் ச மாண்ட³வீம் ப்⁴ராத்ரு’கந்யகே ।
ப⁴ரதாய த³தா³வேகாம் ஶத்ருக்⁴நாயாபராம் த³தௌ³ ॥ 56॥

சத்வாரோ தா³ரஸம்பந்நா ப்⁴ராதர: ஶுப⁴லக்ஷணா: ।
விரேஜு: ப்ரஜயா ஸர்வே லோகபாலா இவாபரே ॥ 57॥
ததோऽப்³ரவீத்³வஸிஷ்டா²ய விஶ்வாமித்ராய மைதி²ல: ।
ஜநக:ஸ்வஸுதோத³ந்தம் நாரதே³நாபி⁴பா⁴ஷிதம் ॥ 58॥
யஜ்ஞபூ⁴மிவிஶுத்³த்⁴யர்த²ம் கர்ஷதோ லாங்க³லேந மே ।
ஸீதாமுகா²த்ஸமுத்பந்நா கந்யகா ஶுப⁴லக்ஷணா ॥ 59॥
தாமத்³ராக்ஷமஹம் ப்ரீத்யா புத்ரிகாபா⁴வபா⁴விதாம் ।
அர்பிதா ப்ரியபா⁴ர்யாயை ஶரச்சந்த்³ரநிபா⁴நநா ॥ 60॥
ஏகதா³ நாரதோ³ऽப்⁴யாகா³த்³விவிக்தே மயி ஸம்ஸ்தி²தே ।
ரணயந்மஹதீம் வீணாம் கா³யந்நாராயணம் விபு⁴ம் ॥ 61॥
பூஜித:ஸுக²மாஸீநோ மாமுவாச ஸுகா²ந்வித: ।
ஶ‍்ரு’ணுஷ்வ வசநம் கு³ஹ்யம் தவாப்⁴யுத³யகாரணம் ॥ 62॥
பரமாத்மா ஹ்ரு’ஷீகேஶோ ப⁴க்தாநுக்³ரஹகாம்யயா ।
தே³வகார்யார்த²ஸித்³த்⁴யர்த²ம் ராவணஸ்ய வதா⁴ய ச ॥ 63॥
ஜாதோ ராம இதி க்²யாதோ மாயாமாநுஷவேஷத்⁴ரு’க் ।
ஆஸ்தே தா³ஶரதி²ர்பூ⁴த்வா சதுர்தா⁴ பரமேஶ்வர: ॥ 64॥
யோக³மாயாऽபி ஸீதேதி ஜாதா வை தவ வேஶ்மநி ।
அதஸ்த்வம் ராக⁴வாயைவ தே³ஹிஸீதாம் ப்ரயத்நத: ॥ 65॥
நாந்யேப்⁴ய: பூர்வபா⁴ர்யைஷா ராமஸ்ய பரமாத்மந: ।
இத்யுக்த்வா ப்ரயயௌ தே³வக³திம் தே³வமுநிஸ்ததா³ ॥ 66॥
ததா³ரப்⁴ய மயா ஸீதா விஷ்ணோர்லக்ஷ்மீர்விபா⁴வ்யதே ।
கத²ம் மயா ராக⁴வாய தீ³யதே ஜாநகீ ஶுபா⁴ ॥ 67॥
இதி சிந்தாஸமாவிஷ்ட: கார்யமேகமசிந்தயம் ।
மத்பிதாமஹகே³ஹே து ந்யாஸபூ⁴தமித³ம் த⁴நு: ॥ 68॥
ஈஶ்வரேண புரா க்ஷிப்தம் புரதா³ஹாத³நந்தரம் ।
த⁴நுரேதத்பணம் கார்யமிதி சிந்த்ய க்ரு’தம் ததா² ॥ 69॥
ஸீதாபாணிக்³ரஹார்தா²ய ஸர்வேஷாம் மாநநாஶநம் ।
த்வத்ப்ரஸாதா³ந்முநிஶ்ரேஷ்ட² ராமோ ராஜீவலோசந: ॥ 70॥

ஆக³தோऽத்ர த⁴நுர்த்³ரஷ்டும் ப²லிதோ மே மநோரத:² ।
அத்³ய மே ஸப²லம் ஜந்ம ராம த்வாம் ஸஹ ஸீதயா ॥ 71॥
ஏகாஸநஸ்த²ம் பஶ்யாமி ப்⁴ராஜமாநம் ரவிம் யதா² ॥ 72॥
த்வத்பாதா³ம்பு³த⁴ரோ ப்³ரஹ்மா ஸ்ரு’ஷ்டிசக்ரப்ரவர்தக: ।
ப³லிஸ்த்வத்பாத³ஸலிலம் த்⁴ரு’த்வாபூ⁴த்³தி³விஜாதி⁴ப: ॥ 73॥
த்வத்பாத³பாம்ஸுஸம்ஸ்பர்ஶாத³ஹல்யா ப⁴ர்த்ரு’ஶாபத: ।
ஸத்³ய ஏவ விநிர்முக்தா கோऽந்யஸ்த்வத்தோऽதி⁴ரக்ஷிதா ॥ 74॥
யத்பாத³பங்கஜபராக³ஸுராக³யோகி³-
வ்ரு’ந்தை³ர்ஜிதம்ப⁴வப⁴யம் ஜிதகாலசக்ரை: ।
யந்நாமகீர்தநபரா ஜிதது:³க²ஶோகா
தே³வாஸ்தமேவ ஶரணம் ஸததம் ப்ரபத்³யே ॥ 75॥
இதி ஸ்துத்வா ந்ரு’ப: ப்ராதா³த்³ராக⁴வாய மஹாத்மநே ।
தீ³நாராணாம் கோடிஶதம் ரதா²நாமயுதம் ததா³ ॥ 76॥
அஶ்வாநாம் நியுதம் ப்ராதா³த்³க³ஜாநாம் ஷட்ஶதம் ததா² ।
பத்தீநாம் லக்ஷமேகம் து தா³ஸீநாம் த்ரிஶதம் த³தௌ³ ॥ 77॥
தி³வ்யாம்ப³ராணி ஹாராந்ஶ்ச முக்தாரத்நமயோஜ்ஜ்வலாந் ।
ஸீதாயை ஜநக: ப்ராதா³த்ப்ரீத்யா து³ஹித்ரு’வத்ஸல: ॥ 78॥
வஸிஷ்டா²தீ³ந் ஸுஸம்பூஜ்ய ப⁴ரதம் லக்ஷ்மணம் ததா² ।
பூஜயித்வா யதா²ந்யாயம் ததா² த³ஶரத²ம் ந்ரு’பம் ॥ 79॥
ப்ரஸ்தா²பயாமாஸ ந்ரு’போ ராஜாநம் ரகு⁴ஸத்தமம் ।
ஸீதாமாலிங்க்³ய ருத³தீம் மாதர:ஸாஶ்ருலோசநா: ॥ 80॥
ஶ்வஶ்ரூஶுஶ்ரூஷணபரா நித்யம் ராமமநுவ்ரதா ।
பாதிவ்ரத்யமுபாலம்ப்³ய திஷ்ட² வத்ஸே யதா²ஸுக²ம் ॥ 81॥
ப்ரயாணகாலே ரகு⁴நந்த³நஸ்ய பே⁴ரீம்ரு’த³ங்கா³நகதூர்யகோ⁴ஷ: ।
ஸ்வர்வாஸிபே⁴ரீக⁴நதூர்யஶப்³தை:³ஸம்மூர்ச்சி²தோ பூ⁴தப⁴யங்கரோऽபூ⁴த் ॥ 82॥
இதி ஶ்ரீமத³த்⁴யாத்மராமாயணே உமாமஹேஶ்வரஸம்வாதே³
பா³லகாண்டே³ஷஷ்ட:²ஸர்க:³ ॥ 6॥

॥ ஸப்தம:ஸர்க:³ ॥
அத² க³ச்ச²தி ஶ்ரீராமே மைதி²லாத்³யோஜநத்ரயம் ।
நிமித்தாந்யதிகோ⁴ராணி த³த³ர்ஶ ந்ரு’பஸத்தம: ॥ 1॥
நத்வா வஸிஷ்ட²ம் பப்ரச்ச² கிமித³ம் முநிபுங்க³வ ।
நிமித்தாநீஹ த்³ரு’ஶ்யந்தே விஷமாணி ஸமந்தத: ॥ 2॥
வஸிஷ்ட²ஸ்தமத² ப்ராஹ ப⁴யமாகா³மி ஸூச்யதே ।
புநரப்யப⁴யம் தேऽத்³ய ஶீக்⁴ரமேவ ப⁴விஷ்யதி ॥ 3॥
ம்ரு’கா:³ ப்ரத³க்ஷிணம் யாந்தி பஶ்ய த்வாம் ஶுப⁴ஸூசகா: ।
இத்யேவம் வத³தஸ்தஸ்ய வவௌ கோ⁴ரதரோऽநில: ॥ 4॥
முஷ்ணந்ஶ்சக்ஷூம்ஷி ஸர்வேஷாம் பாம்ஸுவ்ரு’ஷ்டிபி⁴ரர்த³யந் ।
ததோ வ்ரஜந் த³த³ர்ஶாக்³ரே தேஜோராஶிமுபஸ்தி²தம் ॥ 5॥
கோடிஸூர்யப்ரதீகாஶம் வித்³யுத்புஞ்ஜஸமப்ரப⁴ம் ।
தேஜோராஶிம் த³த³ர்ஶாத² ஜாமத³க்³ந்யம் ப்ரதாபவாந் ॥ 6॥
நீலமேக⁴நிப⁴ம் ப்ராம்ஶும் ஜடாமண்ட³லமண்டி³தம் ।
த⁴நு: பரஶுபாணிம் ச ஸாக்ஷாத்காலமிவாந்தகம் ॥ 7॥
கார்தவீர்யாந்தகம் ராமம் த்³ரு’ப்தக்ஷத்ரியமர்த³நம் ।
ப்ராப்தம் த³ஶரத²ஸ்யாக்³ரே காலம்ரு’த்யுமிவாபரம் ॥ 8॥
தம் த்³ரு’ஷ்ட்வா ப⁴யஸந்த்ரஸ்தோ ராஜா த³ஶரத²ஸ்ததா³ ।
அர்க்⁴யாதி³பூஜாம் விஸ்ம்ரு’த்ய த்ராஹி த்ராஹீதி சாப்³ரவீத் ॥ 9॥
த³ண்ட³வத்ப்ரணிபத்யாஹ புத்ரப்ராணம் ப்ரயச்ச² மே ।
இதி ப்³ருவந்தம் ராஜாநமநாத்³ரு’த்ய ரகூ⁴த்தமம் ॥ 10॥
உவாச நிஷ்டு²ரம் வாக்யம் க்ரோதா⁴த்ப்ரசலிதேந்த்³ரிய: ।
த்வம் ராம இதி நாம்நா மே சரஸிக்ஷத்ரியாத⁴ம ॥ 11॥
த்³வந்த்³வயுத்³த⁴ம் ப்ரயச்சா²ஶு யதி³ த்வம் க்ஷத்ரியோऽஸி வை ।
புராணம் ஜர்ஜரம் சாபம் ப⁴ங்க்த்வா த்வம் கத்த²ஸே முதா⁴ ॥ 12॥
அஸ்மிந்ஸ்து வைஷ்ணவே சாபே ஆரோபயஸி சேத்³கு³ணம் ।

ததா³ யுத்³த⁴ம் த்வயா ஸார்த⁴ம் கரோமி ரகு⁴வம்ஶஜ ॥ 13॥
நோ சேத்ஸர்வாந் ஹநிஷ்யாமி க்ஷத்ரியாந்தகரோ ஹ்யஹம் ।
இதி ப்³ருவதி வை தஸ்மிந்ஶ்சசால வஸுதா⁴ ப்⁴ரு’ஶம் ॥ 14॥
அந்த⁴காரோ ப³பூ⁴வாத²ஸர்வேஷாமபி சக்ஷுஷாம் ।
ராமோ தா³ஶரதி²ர்வீரோ வீக்ஷ்ய தம் பா⁴ர்க³வம் ருஷா ॥ 15॥
த⁴நுராச்சி²த்³ய தத்³த⁴ஸ்தாதா³ரோப்ய கு³ணமஞ்ஜஸா ।
தூணீராத்³பா³ணமாதா³ய ஸந்தா⁴யாக்ரு’ஷ்ய வீர்யவாந் ॥ 16॥
உவாச பா⁴ர்க³வம் ராமம் ஶ‍்ரு’ணு ப்³ரஹ்மந் வசோ மம ।
லக்ஷ்யம் த³ர்ஶய பா³ணஸ்ய ஹ்யமோகோ⁴ மம ஸாயக: ॥ 17॥
லோகாந் பாத³யுக³ம் வாபி வத³ ஶீக்⁴ரம் மமாஜ்ஞயா ।
அயம் லோக: பரோ வாத² த்வயா க³ந்தும் ந ஶக்யதே ॥ 18॥
ஏவம் த்வம் ஹி ப்ரகர்தவ்யம் வத³ ஶீக்⁴ரம் மமாஜ்ஞயா ।
ஏவம் வத³தி ஶ்ரீராமே பா⁴ர்க³வோ விக்ரு’தாநந: ॥ 19॥
ஸம்ஸ்மரந் பூர்வவ்ரு’த்தாந்தமித³ம் வசநமப்³ரவீத் ।
ராம ராம மஹாபா³ஹோ ஜாநே த்வாம் பரமேஶ்வரம் ॥ 20॥
புராணபுருஷம் விஷ்ணும் ஜக³த்ஸர்க³லயோத்³ப⁴வம் ।
பா³ல்யேऽஹம் தபஸா விஷ்ணுமாராத⁴யிதுமஞ்ஜஸா ॥ 21॥
சக்ரதீர்த²ம் ஶுப⁴ம் க³த்வா தபஸா விஷ்ணுமந்வஹம் ।
அதோஷயம் மஹாத்மாநம் நாராயணமநந்யதீ: ⁴ ॥ 22॥
தத: ப்ரஸந்நோ தே³வேஶ: ஶங்க²சக்ரக³தா³த⁴ர: ।
உவாச மாம் ரகு⁴ஶ்ரேஷ்ட² ப்ரஸந்நமுக²பங்கஜ: ॥ 23॥
ஶ்ரீப⁴க³வாநுவாச
உத்திஷ்ட² தபஸோ ப்³ரஹ்மந் ப²லிதம் தே தபோ மஹத் ।
மச்சித³ம்ஶேந யுக்தஸ்த்வம் ஜஹி ஹைஹயபுங்க³வம் ॥ 24॥
கார்தவீர்யம் பித்ரு’ஹணம் யத³ர்த²ம் தபஸ: ஶ்ரம: ।
ததஸ்த்ரி:ஸப்தக்ரு’த்வஸ்த்வம் ஹத்வா க்ஷத்ரியமண்ட³லம் ॥ 25॥
க்ரு’த்ஸ்நாம் பூ⁴மிம் கஶ்யபாய த³த்த்வா ஶாந்திமுபாவஹ ।
த்ரேதாமுகே² தா³ஶரதி²ர்பூ⁴த்வா ராமோऽஹமவ்யய: ॥ 26॥

உத்பத்ஸ்யே பரயா ஶக்த்யா ததா³ த்³ரக்ஷ்யஸி மாம் தத: ।
மத்தேஜ: புநராதா³ஸ்யே த்வயி த³த்தம் மயா புரா ॥ 27॥
ததா³ தபஶ்சரந்ல்லோகே திஷ்ட² த்வம் ப்³ரஹ்மணோ தி³நம் ।
இத்யுக்த்வாந்தர்த³தே⁴ தே³வஸ்ததா²ஸர்வம் க்ரு’தம் மயா ॥ 28॥
ஸ ஏவ விஷ்ணுஸ்த்வம் ராம ஜாதோऽஸி ப்³ரஹ்மணார்தி²த: ।
மயி ஸ்தி²தம் து த்வத்தேஜஸ்த்வயைவ புநராஹ்ரு’தம் ॥ 29॥
அத்³ய மே ஸப²லம் ஜந்ம ப்ரதீதோऽஸி மம ப்ரபோ⁴ ।
ப்³ரஹ்மாதி³பி⁴ரலப்⁴யஸ்த்வம் ப்ரக்ரு’தே: பாரகோ³ மத: ॥ 30॥
த்வயி ஜந்மாதி³ஷட்³பா⁴வா ந ஸந்த்யஜ்ஞாநஸம்ப⁴வா: ।
நிர்விகாரோऽஸி பூர்ணஸ்த்வம் க³மநாதி³விவர்ஜித: ॥ 31॥
யதா² ஜலே பே²நஜாலம் தூ⁴மோ வஹ்நௌ ததா² த்வயி ।
த்வதா³தா⁴ரா த்வத்³விஷயா மாயா கார்யம் ஸ்ரு’ஜத்யஹோ ॥ 32॥
யாவந்மாயாவ்ரு’தா லோகாஸ்தாவத்த்வாம் ந விஜாநதே ।
அவிசாரிதஸித்³தை⁴ஷாऽவித்³யா வித்³யாவிரோதி⁴நீ ॥ 33॥
அவித்³யாக்ரு’ததே³ஹாதி³ஸங்கா⁴தே ப்ரதிபி³ம்பி³தா ।
சிச்ச²க்திர்ஜீவலோகேऽஸ்மிந் ஜீவ இத்யபி⁴தீ⁴யதே ॥ 34॥
யாவத்³தே³ஹமந:ப்ராணபு³த்³த்⁴யாதி³ஷ்வபி⁴மாநவாந் ।
தாவத்கர்த்ரு’த்வபோ⁴க்த்ரு’த்வஸுக²து:³கா²தி³பா⁴க்³ப⁴வேத் ॥ 35॥
ஆத்மந:ஸம்ஸ்ரு’திர்நாஸ்தி பு³த்³தே⁴ர்ஜ்ஞாநம் ந ஜாத்விதி ।
அவிவேகாத்³த்³வயம் யுங்க்த்வா ஸம்ஸாரீதி ப்ரவர்ததே ॥ 36॥
ஜட³ஸ்ய சித்ஸமாயோகா³ச்சித்த்வம் பூ⁴யாச்சிதேஸ்ததா² ।
ஜட³ஸங்கா³ஜ்ஜட³த்வம் ஹி ஜலாக்³ந்யோர்மேலநம் யதா² ॥ 37॥
யாவத்த்வத்பாத³ப⁴க்தாநாம் ஸங்க³ஸௌக்²யம் ந விந்த³தி ।
தாவத்ஸம்ஸாரது:³கௌ²கா⁴ந்ந நிவர்தேந்நர:ஸதா³ ॥ 38॥
தத்ஸங்க³லப்³த⁴யா ப⁴க்த்யா யதா³ த்வாம் ஸமுபாஸதே ।
ததா³ மாயா ஶநைர்யாதி தாநவம் ப்ரதிபத்³யதே ॥ 39॥
ததஸ்த்வஜ்ஜ்ஞாநஸம்பந்ந:ஸத்³கு³ருஸ்தேந லப்⁴யதே ।

வாக்யஜ்ஞாநம் கு³ரோர்லப்³த்⁴வா த்வத்ப்ரஸாதா³த்³விமுச்யதே ॥ 40॥
தஸ்மாத்த்வத்³ப⁴க்திஹீநாநாம் கல்பகோடிஶதைரபி ।
ந முக்திஶங்கா விஜ்ஞாநஶங்கா நைவ ஸுக²ம் ததா² ॥ 41॥
அதஸ்த்வத்பாத³யுக³ளே ப⁴க்திர்மே ஜந்மஜந்மநி ।
ஸ்யாத்த்வத்³ப⁴க்திமதாம் ஸங்கோ³ऽவித்³யா யாப்⁴யாம் விநஶ்யதி ॥ 42॥
லோகே த்வத்³ப⁴க்திநிரதாஸ்த்வத்³த⁴ர்மாம்ரு’தவர்ஷிண: ।
புநந்தி லோகமகி²லம் கிம் புந:ஸ்வகுலோத்³ப⁴வாந் ॥ 43॥
நமோऽஸ்து ஜக³தாம் நாத² நமஸ்தே ப⁴க்திபா⁴வந ।
நம: காருணிகாநந்த ராமசந்த்³ர நமோऽஸ்து தே ॥ 44॥
தே³வ யத்³யத்க்ரு’தம் புண்யம் மயா லோகஜிகீ³ஷயா ।
தத்ஸர்வம் தவ பா³ணாய பூ⁴யாத்³ராம நமோऽஸ்து தே ॥ 45॥
தத: ப்ரஸந்நோ ப⁴க³வாந் ஶ்ரீராம: கருணாமய: ।
ப்ரஸந்நோऽஸ்மி தவ ப்³ரஹ்மந் யத்தே மநஸி வர்ததே ॥ 46॥
தா³ஸ்யே தத³கி²லம் காமம் மா குருஷ்வாத்ர ஸம்ஶயம் ।
தத: ப்ரீதேந மநஸா பா⁴ர்க³வோ ராமமப்³ரவீத் ॥ 47॥
யதி³ மேऽநுக்³ரஹோ ராம தவாஸ்தி மது⁴ஸூத³ந ।
த்வத்³ப⁴க்தஸங்க³ஸ்த்வத்பாதே³ த்³ரு’டா⁴ ப⁴க்தி:ஸதா³ஸ்து மே ॥ 48॥
ஸ்தோத்ரமேதத்படே²த்³யஸ்து ப⁴க்திஹீநோऽபி ஸர்வதா³ ।
த்வத்³ப⁴க்திஸ்தஸ்ய விஜ்ஞாநம் பூ⁴யாத³ந்தே ஸ்ம்ரு’திஸ்தவ ॥ 49॥
ததே²தி ராக⁴வேணோக்த: பரிக்ரம்ய ப்ரணம்ய தம் ।
பூஜிதஸ்தத³நுஜ்ஞாதோ மஹேந்த்³ராசலமந்வகா³த் ॥ 50॥
ராஜா த³ஶரதோ²ஹ்ரு’ஷ்டோ ராமம் ம்ரு’தமிவாக³தம் ।
ஆலிங்க்³யாலிங்க்³ய ஹர்ஷேண நேத்ராப்⁴யாம் ஜலமுத்ஸ்ரு’ஜத் ॥ 51॥
தத: ப்ரீதேந மநஸா ஸ்வஸ்த²சித்த: புரம் யயௌ ।
ராமலக்ஷ்மணஶத்ருக்⁴நப⁴ரதா தே³வஸம்மிதா: ॥ 52॥
ஸ்வாம் ஸ்வாம் பா⁴ர்யாமுபாதா³ய ரேமிரே ஸ்வஸ்வமந்தி³ரே ।
மாதாபித்ரு’ப்⁴யாம் ஸம்ஹ்ரு’ஷ்டோ ராம:ஸீதாஸமந்வித: ।
ரேமே வைகுண்ட²ப⁴வநே ஶ்ரியா ஸஹ யதா²ஹரி: ॥ 53॥

யுதா⁴ஜிந்நாம கைகேயீப்⁴ராதா ப⁴ரதமாதுல: ।
ப⁴ரதம் நேதுமாக³ச்ச²த்ஸ்வராஜ்யம் ப்ரீதிஸம்யுத: ॥ 54॥
ப்ரேஷயாமாஸ ப⁴ரதம் ராஜா ஸ்நேஹஸமந்வித: ।
ஶத்ருக்⁴நம் சாபி ஸம்பூஜ்ய யுதா⁴ஜிதமரிந்த³ம: ॥ 55॥
கௌஸல்யா ஶுஶுபே⁴ தே³வீ ராமேண ஸஹ ஸீதயா ।
தே³வமாதேவ பௌலோம்யா ஶச்யா ஶக்ரேண ஶோப⁴நா ॥ 56॥
ஸாகேதே லோகநாத²ப்ரதி²தகு³ணக³ணோ லோகஸங்கீ³தகீர்தி:
ஶ்ரீராம:ஸீதயாஸ்தேऽகி²லஜநநிகராநந்த³ஸந்தோ³ஹமூர்தி: ।
நித்யஶ்ரீர்நிர்விகாரோ நிரவதி⁴விப⁴வோ நித்யமாயாநிராஸோ
மாயாகார்யாநுஸாரீ மநுஜ இவ ஸதா³ பா⁴தி தே³வோऽகி²லேஶ: ॥ 57॥
இதி ஶ்ரீமத³த்⁴யாத்மராமாயணே உமாமஹேஶ்வரஸம்வாதே³
பா³லகாண்டே³ஸப்தம:ஸர்க:³ ॥ 7॥

ஸமாப்தோऽயம் பா³லகாண்ட:³ ।

